
ABSTRAK

Penyelidikan ini bertujuan untuk mengkaji masalah dalam pelaksanaan Pembelajaran
Koperatif guru-guru Sekolah Menengah di Daerah Kota Setar. Kajian ini melibatkan 200
orang responden yang terdiri daripada guru-guru pelbagai mata pelajaran. Soal selidik
telah digunakan untuk mengumpul data. Soalan tersebut menguji pengetahuan dan
kemahiran pelaksanaan Pembelajaran Koperatif yang dimiliki oleh guru-guru
berdasarkan persepsi untuk mengesan masalah utama pelaksanaan Pembelajaran
Koperatif. Data-data dianalisis menggunakan Statistik Deskriptif, Ujian- t, ANOVA dan
Korelasi Pearson. Kajian telah mendapati masalah pelaksanaan Pembelajaran Koperatif
pada tahap tinggi adalah dalam aspek kemabhiran, iaitu guru-guru tidak menyediakan
bahan pengajaran berstruktur. Empat masalah lagi adalah pada tahap sederhana iaitu
guru-guru sukar menilai pelajar melalui kerja kumpulan, pelajar tidak membuat tugasan
kumpulan, pelaksanaan Pembelajaran Koperatif guru-guru menjadikan pelajar bising dan
perabot dalam bilik darjah menghalang pelaksanaan Pembelajaran Koperatif. Kajian ini
juga mendapati ada perbezaan yang signifikan mempengaruhi masalah pelajar tidak
membuat tugasan kumpulan di antara guru perempuan dengan guru lelaki. Satu lagi
perbezaan yang signifikan ialah tempoh mengikuti latihan mempengaruhi masalah pelajar
menjadi bising semasa pelaksanaan Pembelajaran Koperatif dan masalah perabot dalam
bilik darjah menghalang pelaksanaan Pembelajaran Koperatif. Sementara umur,
pengalaman mengajar dan bidang mata pelajaran tidak ada perbezaan yang signifikan
mempengaruhi masalah. Selanjutnya kajian mendapati, tidak ada hubungan yang
signifikan di antara masalah-masalah pelaksanaan Pembelajaran Koperatif dengan

sokongan yang diterima oleh guru dan cara guru mendapat kemahiran.



ABSTRACT

The aim of this research was to survey the problems of Cooperative Learning
implementation among Secondary School teachers in Kota Setar District. This research
had involved 200 teachers, who are teaching different subjects. The questionnaire was
used to test the teacher’s knowledge and skills in the implementation of Cooperative
Learning. The data was collected to identify the major problems in the implementation of
Cooperative Learning. Descriptive Statistic, t-Test, ANOVA and Pearson Correlation
were used to analyzed this data. This research had proved that the main aspect which
teachers face problems in the implementation of Cooperative Learning was skill aspect,
the majority teachers were not well prepared with their structured teaching materials.
There were four more problems which were at the average level, teachers were difficult
to evaluate the students through their group work, students did not do their group
assignment co-operatively, teachers were unable to control their classes when student
made noise and the infrastructure in the classroom had caused obstruction on Cooperative
Learning implementation. Furthermore, there was significant difference between the
assignment done by the students given by the male and female teachers. There was also
significant difference between teachers unable to control their classes when student made
noise and obstruction of the infrastructure inside the classroom may had caused by their
training period. Anyway, age, teaching experience and subjects did not caused significant
difference in this problems. However the research had shown that there was no
significant relationship between the problems on Cooperative Learning implementation

and the supports given to the teachers and how they got their skills.

BAB 1

PENGENALAN

1.1 Pendahuluan

Kebiasaannya, guru-guru menggunakan kaedah “chalk and talk” untuk mengajar di
mana kaedah ini lebih berpusatkan kepada guru sebagai sumber utama maklumat.
Walaupun kaedah pengajaran secara tradisional ini mempunyai kelebihan dari segi
menjimatkan masa guru semasa menghabiskan sukatan dan semua murid menumpu
perhatian kepada guru, namun kekurangan yang nyata dalam teknik ini menurut
Hamm dan Adam (1994) ialah “it fills in only part of learning picture because it fails

to tap the learning power and lessons of collaboration”.

Justeru itu, Pembelajaran Koperatif mampu mengatasi kekurangan dalam kaedah
pengajaran secara tradisional dari aspek pemuafakatan yang diperlukan dalam
pengajaran dan pembelajaran. Dalam Pembelajaran Koperatif, pelajar dilatih belajar
dalam satu pasukan ke arah mencapai matlamat yang dikongsi bersama, Johnson

(1992).




Kurikulum Bersepadu Sekolah Menengah (KBSM) telah dilaksana di
sekolah-sekolah menengah mulai tahun 1989. Ciri utama kurikulum ini dalam
pengajaran dan pembelajaran ialah berpusatkan pelajar. Didapati ciri tersebut juga
ada dalam Pembelajaran Koperatif, di mana dalam Pembelajaran Koperatif pelajar
diberi peluang meneroka dan menyelesaikan masalah pembelajaran dengan guru

sebagai fasilitator atau pemudah cara.

Pembelajaran Koperatif melibatkan aktiviti pelajar menjawab atau membina soalan-
soalan, menerang, memerhati, menyelesaikan masalah, membuat rumusan dan
sebagainya. Sehubungan itu, guru-guru perlu terlebih dahulu menyediakan bahan
pembelajaran atau tugasan yang bersesuaian dengan objektif supaya kaedah ini

dapat dilaksanakan dengan terancang.

Sehubungan itu, guru-guru perlu mempunyai ilmu pengetahuan yang mencukupi
tentang teori, prinsip dan prosedur Pembelajaran Koperatif agar matlamat dan
objektif pengajaran dan pembelajaran tercapai. Selain memiliki pengetahuan, guru
juga perlu menguasai kemahiran seperti yang dinyatakan oleh Slavin dan Davidson
(1990), di mana guru merupakan elemen asas Pembelajaran Koperatif iaitu sebagai
pembentuk kerja berkumpulan, pemberi panduan cara beroperasi sebagai kumpulan,
pemelihara norma-norma kumpulan, menyedia dan memperkenalkan kandungan
bahan pelajaran baru, melakukan interaksi dengan kumpulan dan menilai pencapaian

pelajar.



1.2 Penyataan Masalah

Peranan Pendidikan ialah “Membangunkan modal insan, melalui program pendidikan
berkualiti dan holistik untuk memperlengkapkan warga Malaysia bagi menghadapi dunia
global, disusuli dengan kelahiran masyarakat kreatif dan inovatif yang menjadi komponen
kepada barisan warga berfikiran dan berbudéya kelas pertama. Kita memerlukan barisan
warga yang menguasai pengetahuan, ilmu, kemahiran dan maklumat”. Y.A.B Datuk Seri

Abdullah Ahmad Badawi (15 November 2006)

Memandangkan peranan pendidikan yang sedemikian, adalah wajar dilakukan
perubahan kepada pendekatan mengajar. Pengajaran pada hari ini perlu lebih bersifat
dinamik, di mana kaedahnya disesuaikan mengikut peredaran masa dengan
menggunakan bantuan media seperti televisyen, komputer atau peralatan teknologi
yang seumpamanya. Pengajaran tradisional yang berpusatkan guru serta statik sudah
tidak bersesuaian dalam wusaha meneruskan agenda pembangunan negara
terutamanya dalam aspek sosial iaitu interaksi dengan rakan dan kerjasama dalam

kumpulan.

Perubahan dalam pendekatan pengajaran dan pembelajaran telah dilaksanakan oleh
guru-guru melalui pelbagai kaedah alternatif. Salah satu daripada kaedah pengajaran
yang kerap digunakan sekarang ialah Pembelajaran Koperatif. Johnson (1992)

mentafsirkan Pembelajaran Koperatif sebagai pengajaran yang mewujudkan



kumpulan-kumpulan kecil supaya pelajar bekerjasama untuk memaksimumkan

pembelajaran diri sendiri dan rakan-rakan.

Dalam usaha membantu guru-guru mewujudkan pelaksanaan Pembelajaran
Koperatif yang berkesan, proses pengajaran dan pembelajaran guru-guru perlulah
diuruskan dengan cara yang lebih sistematik. Menurut Khalid (1993), pembelajaran
berkesan bermakna satu usaha yang teratur, tertib serta optimum yang menyatu
padukan dan memanfaatkan kesemua komponen pembelajaran untuk kejayaan yang

paling maksimum.

Demi untuk merealisasikan Pembelajaran Koperatif sebagai suatu kaedah yang
berkesan, maka suatu kajian perlu dibuat untuk mengenal pasti dengan cara yang
lebih sistematik tentang masalah yang dialami oleh guru-guru semasa
pelaksanaannya. Dengan cara ini, masalah tersebut dapat ditangani dengan lebih

tepat dan cepat.

Bersesuaian pula, persekolahan hari ini dilanda dengan gejala negatif seperti buli
dan pergaduhan yang begitu berleluasa. Maka Pembelajaran Koperatif sesuai untuk
menanganinya kerana semasa pelajar melalui proses pembelajaran kumpulan, mereka
akan membina kerjasama yang akrab. Malah guru-guru lebih mudah mengurus bilik
darjah melalui Pembelajaran Koperatif kerana mereka berpeluang memerhati,
memantau dan menegur pelajar setiap kumpulan semasa pelajar melaksanakan

aktiviti atau tugasan mereka. Guru juga boleh mengatasi masalah kawalan pelajar

4



kerana penstrukturan tugasan menyebabkan setiap pelajar mempunyai tugas yang
perlu dilaksanakan untuk menyumbang kepada kejayaan kumpulan mereka.
Pembelajaran dimotivasikan pula oleh pemberian pengiktirafan berbentuk markah

kumpulan berdasarkan penilaian kumpulan dan penilaian individu.

Robert slavin (1990) menyenaraikan langkah-langkah untuk melatih kemahiran
sosial dalam Pembelajaran Koperatif iaitu ahli kumpulan saling membantu
memperkenal kemahiran tersebut, sama-.sama memahami kepentingan memilikinya,
berlatih mengamalkannya, saling memberi galakan, berterusan menggunakannya
setiap kali dalam kumpulan dan kekal mengamalkannya dalam hubungan dengan
keluarga kerana ibubapa juga diberi tahu untuk memastikan kesinambungan
mengamalnya di rumah. Dengan dididik menghayati semua kemahiran sosial seperti
menjadi pendengar yang baik, sentiasa bersabar, membantu kawan dan lain-lain

kemabhiran sosial maka tercapailah hasrat menangani gejala negatif tersebut.

Beberapa tahun kebelakangan ini, bengkel latihan Pembelajaran Koperatif kerap
dilaksanakan kepada guru-guru daripada pelbagai peringkat. Di antaranya ialah pihak
Institut Perguruan dan pihak Jabatan Pelajaran Negeri Kedah melaksanakan dalam
pelbagai mata pelajaran. Kursus Bestari oleh Bahagian Pendidikan guru (BPG) juga
melatih  kaedah ini untuk pengajaran berbantukan komputer. Berdasarkan
perkembangan tersebut, kebanyakan guru telah menerima latihan melaksana
Pembelajaran Koperatif dalam pelbagai mata pelajaran. Justeru itu, pengkaji cuba

mencari hubungan latihan dengan masalah pelaksanaan kaedah ini.



1.3  Tujuan Kajian

Kajian ini dijalankan untuk meninjau masalah yang dihadapi oleh guru-guru dalam
melaksanakan Pembelajaran Koperatif di dalam bilik darjah. Seterusnya perbezaan
masalah ini dengan demografi guru, hubungannya dengan sokongan dan cara
kemahiran itu diperolehi ditentukan. Demografi guru-guru yang menjadi tinjauan
ialah jantina, umur, pengalaman mengajar, bidang mata pelajaran yang diajar dan

tempoh mengikuti latihan.

Kajian dibuat terhadap guru-guru sekolah menengah untuk semua mata pelajaran.
Memandangkan kebanyakan guru mata pelajaran telah mengikuti latihan
Pembelajaran Koperatif ini, adalah wajar bagi penyelidik untuk meninjau
pemasalahan mereka melaksana Pembelajaran Koperatif dalam pengajaran harian

mereka di sekolah.



1.4  Objektif Kajian

Secara umumnya kajian ini bertujuan untuk mengkaji sejauh mana masalah guru
dalam pelaksanaan Pembelajaran Koperatif di sekolah dengan mengambil kira

beberapa aspek. Objektif khusus kajian adalah seperti berikut:

i. Mengenal pasti masalah yang dihadapi oleh guru-guru dalam melaksanakan
Pembelajaran Koperatif melalui soal selidik yang berkaitan dengan

pelaksanaan guru-guru di dalam bilik darjah.

ii. Melihat dengan lebih terperinci terhadap masaalah guru-guru dalam
melaksanakan Pembelajaran Koperatif. Perbezaan dikaji berdasarkan
demografi guru-guru iaitu jantina, umur, pengalaman mengajar, bidang mata

pelajaran yang diajar dan tempoh latihan yang diterima.

iii. Menentukan kaedah Pembelajaran Koperatif yang digunakan oleh guru-guru,
sokongan kepada guru-guru dalam pelaksanaan Pembelajaran Koperatif dan

cara guru-guru memperolehi kemahiran Pembelajaran Koperatif.

iv. Mengkaji perhubungan di antara sokongan dan cara kemahiran Pembelajaran
Koperatif yang diperolehi oleh guru-guru dengan masalah pelaksanaan

Pembelajaran Koperatif yang mereka hadapi .



1.5

Soalan Kajian

Apakah masalah yang paling dominan dihadapi oleh guru-guru dalam

pelaksanaan Pembelajaran Koperatif di sekolah menengah?

Adakah terdapat perbezaan yang signifikan antara demografi guru-guru iaitu
jantina, umur, pengalaman mengajar, bidang mata pelajaran yang diajar dan
tempoh mengikuti bengkel latihan terhadap masalah yang dihadapi dalam

pelaksanaan Pembelajaran Koperatif ?

Apakah kaedah Pembelajaran Koperatif yang diguna oleh guru-guru dalam

pelaksanaan Pembelajaran Koperatif di sekolah ?

Siapakah yang memberikan sokongan dan galakan kepada guru-guru dalam

pelaksanaan Pembelajaran Koperatif di sekolah?

Apakah bentuk sokongan yang diperolehi oleh guru-guru dalam

pelaksanaan Pembelajaran Koperatif di sekolah?

Apakah bentuk sokongan yang diperlukan oleh guru-guru dalam

pelaksanaan Pembelajaran Koperatif di sekolah?

Adakah terdapat hubungan yang signifikan antara sokongan yang diterima
dengan masalah yang dihadapi oleh guru-guru dalam melaksana

Pembelajaran Koperatif di sekolah?

Adakah terdapat hubungan yang signifikan antara cara guru memperolehi
kemahiran Pembelajaran Koperatif dengan masalah yang dihadapi oleh guru-

guru dalam melaksana Pembelajaran Koperatif di sekolah ?

1.6  Kepentingan Kajian

Kajian ini dapat mendedahkan masalah guru-guru di sekolah menengah dalam
pelaksanaan Pembelajaran Koperatif. Dengan merujuk kepada masalah ini, pihak
yang akan melaksanakan sebarang program berkenaan kaedah Pembelajaran
Koperatif dapat menyusun usaha-usaha yang lebih berfokus terhadap guru-guru

sekolah menengah.

Hasil kajian ini juga dapat dijadikan maklumat empirikal kepada pihak Kementerian
Pelajaran Malaysia, Jabatan Pelajaran Negeri dan Pejabat Pelajaran Daerah bagi
melaksana penambahbaikan kepada program latihan guru yang akan datang terutama

tentang pelaksanaan Pembelajaran Koperatif.

Impak selanjutnya daripada Pembelajaran Koperatif yang berkesan dalam kalangan
guru-guru ialah dapat melahirkan individu yang cenderung mengamalkan perpaduan
dalam masyarakat Malaysia yang berbilang kaum. Merujuk kepada penerapan dalam
pelaksanaan Pembelajaran Koperatif supaya pelajar dapat berkongsi pendapat,
bertolak ansur dan bermuafakat akan membawa kepada suasana persekolahan yang
mampu menghapuskan gejala negatif seperti buli dan pergaduhan yang sering

berlaku pada hari ini.



Turut mendapat kebaikan ialah pencapaian pelajar sekolah turut meningkat melalui
pembelajaran koperatif kerana aktivitinya yang berstruktur mampu menarik minat

pelajar menyertai pembelajaran dengan penuh tanggung jawab.

Selanjutnya, maklumat yang diperolehi tentang keperluan sokongan di antaranya
pengurus sekolah yang merupakan pemimpin instruksional dan bentuk sokongan
dalam pelaksanaan Pembelajaran Koperatif yang berkesan dalam kalangan guru-guru

sekolah menengah dapat dikenal pasti kedudukannya.

Akhirnya, hasrat supaya guru-guru melaksanakan Pembelajaran Koperatif yang
berkesan dapat direalisasikan. Di sekolah, pelajar tidak lagi mengharapkan guru
semata-mata untuk menyampai semua isi pelajaran kerana sebahagiannya mereka
dapat pelajarinya sendiri secara kerjasama aktif bersama rakan kumpulan di bawah
pemerhatian guru-guru yang bertindak sebagai pemudah cara. Oleh itu, fenomina
“pelajar berlari ke sekolah untuk belajar bersama guru dan rakan” akan dapat

diwujudkan.

1.7  Definisi Operasional

Berikut adalah beberapa definisi kepada istilah-istilah yang akan digunakan dalam

kajian yang dijalankan ini.

i. Pembelajaran Koperatif

Ted Panitz (1996) menyatakan,Pembelajaran Koperatif didefinisikan sebagai satu set
proses yang membantu pelajar berinteraksi satu sama lain untuk mencapai satu
matlamat khusus atau mendapatkan satu hasil akhir (end product) yang ada kaitan

dengan isi kandungan mata pelajaran.

Menurut Johnson & Anderson (1976) Pembelajaran Koperatif adalah satu kaedah
yang mengkehendaki pelajar-pelajar belajar bersama-sama dalam menyiap sesuatu
tugasan atau aktiviti bagi setiap kumpulan. Ahli kumpulan akan saling bantu

membantu.

Secara umumnya Slavin dan Davidson (1990), menunjukkan konsep kerjasama yang
dimaksudkan adalah berteraskan lima elemen iaitu saling bergantungan secara
positif, akauntabiliti individu, interaksi secara bersemuka, mengguna kemahiran

sosial yang sesuai dan pemerosesan kumpulan.

Sementara peranan guru diambil kira sebagai elemen yang keenam.
Elemen guru ini menjadi dasar utama Pembelajaran Koperatif iaitu sebagai
pembentuk kerja berkumpulan, pemberi panduan cara beroperasi sebagai kumpulan,
pemelihara norma-norma kumpulan melalui perasaan saling membantu dan
kebergantungan, menyedia dan memperkenalkan kandungan bahan pelajaran baru,
melakukan interaksi dengan kumpulan yang dibentuk dengan pelbagai cara,

menyedia tugasan di rumah dan menilai perkembangan pelajar.

ii. Guru

Akta Pendidikan (1996) memberi definisi guru sebagai seseorang yang mengajar
murid di Institusi Pendidikan. Guru juga bererti penyedia atau pengeluar bahan
pengajaran atau pemeriksa jawapan yang dikembalikan, dalam pembelajaran jarak
jauh (P])). Abdul Rahman (1992) mendefinisi guru sebagai orang yang
melaksanakan tanggung jawab terhadap pembelajaran orang lain. Oleh itu, guru
dalam kajian ini merujuk kepada mereka yang dilantik oleh kerajaan untuk mengajar

sejumlah waktu di sekolah menengah harian kerajaan.

Untuk melaksanakan Pembelajaran Koperatif, guru merupakan fokus utama kajian
ini. Dalam pelaksanaan di sekolah, sering kali guru mengalami masalah dalam aspek
pengetahuan dan kemahiran walaupun diperolehi daripada latihan yang dihadiri.

Sebagai tindak ikut, penyelidik cuba mengenal pasti masalah tersebut.

iii. Persepsi

Laresque (1992) mendefinisi persepsi sebagai suatu proses bagaimana manusia
memproses dan mengendali berbagai-bagai maklumat yang didapati daripada
persekitaran dengan menggunakan panca inderanya. Atkinson & Hilgard (1983)
mendefinisi Persepsi sebagai proses menyusun dan mentafsir pola-pola ransangan
melalui organ penerimaan lalu menghasilkan dan membentuk imej mengenai
persekitaran. Dalam kajian ini, persepsi adalah pandangan dan pendapat guru-guru
berkenaan masalah perlaksanaan Pembelajaran Koperatif bagi diri mereka sendiri

tanpa dipengaruhi sebarang tindakan secara langsung oleh mana-mana pihak.

1.8  Demografi

Dalam kajian ini, demografi meliputi jantina, umur, pengalaman mengajar melalui
tempoh berkhidmat, tempoh latihan yang pernah diikuti dan bidang mata pelajaran
yang diajar. Ini merupakan latar belakang guru-guru yang berkaitan dengan
persoalan tinjauan tentang masalah mereka dalam pelaksanaan Pembelajaran

Koperatif di sekolah.

1.9  Beberapa Contoh Kursus Pembelajaran Koperatif Untuk Guru-Guru.

Di Jabatan Pelajaran Kedah (JPK), satu bengkel latihan telah dijalankan oleh
Mr.Gary Smith untuk guru-guru Bahasa Inggeris pada tahun 2007. Ia mengandungi
tiga bengkel iaitu bengkel awal untuk pengenalan Pembelajaran Koperatif. Bengkel
kedua mendedahkan pelaksanaan pelbagai teknik dan strategi Pembelajaran
Koperatif diikuti bengkel akhir untuk berkongsi refleksi selepas semua peserta

bengkel melaksanakan Pembelajaran Koperatif di sekolah masing-masing.

Kaedah yang didedahkan kepada guru-guru Bahasa Inggeris ini ialah Round Robin,
Numbered Heads Together, Jigsaw Reading, Three Step Interview, Closed Pair,

Adjacent Pairs dan Talking Chips.

Manakala latihan Pembelajaran Koperatif selanjutnya dilaksanakan oleh Institut
Perguruan Darulaman, Jitra, Kedah melalui program KPKI iaitu kursus pendek
kelolaan Institut. Bengkel latihan ini telah diberikan kepada semua guru bagi
sekolah yang berminat menjemput pengajar tersebut ke sekolah mereka secara

percuma.

Dalam bengkel ini, salah seorang pensyarah Intitut Perguruan Darulaman, Jitra iaitu
Tuan Haji Mohd. Nazri b. Wan Senik menyedia pelbagai lembaran tugasan

berbentuk soalan-soalan untuk setiap kumpulan guru-guru. Sebelum itu, beliau

memberi penerangan tentang langkah pelaksanaan mengikut kaedah Pembelajaran
Koperatif. Guru mempraktik sendiri kaedah tersebut melalui aktiviti kumpulan
semasa bengkel berlangsung. Kaedah yang dilatih dalam bengkel ini ialah Circle the
Sage, Fan N Pick, Numbered Heads Together, Jigsaw Learning, STAD (Students

Team Achievement Division) dan TGT (Teams Games Tournament).

1.10 Beberapa contoh bagi struktur Pembelajaran Koperatif ialah:-

1. Fan-N-Pick

Setiap ahli ada peranan dan setiap peranan dimainkan secara bergilir-gilir

Pelajar 1 : Susun kad seperti kipas

Pelajar 2 ; Pilih kad dan baca soalan

Pelajar 3 : Jawab soalan

Pelajar 4 : Beri respon dan pujian kepada jawapan yang diberi

2. Talking Chips

Setiap ahli dalam pasukan meletakkan cip di tengah-tengah apabila ingin bercakap
dan memberi pendapat. Mereka tidak boleh mengulangi giliran bercakap sehingga

setiap orang diberi peluang.
3. Learning Together

Memerlukan pelajar  berbincang dalam kumpulan-kumpulan kecil yang
“heterogeneous”, setiap ahli memberi sumbangsaran bagi menyiapkan tugasan dan

diberi ganjaran berdasar hasil kerja kumpulan.

4. STAD ( Students Team Achievement Division)

Setiap ahli dalam kumpulan diberi bahan pembelajaran yang sama untuk dibaca
secara senyap. Kumpulan kembali bersama untuk berbincang tentang isi
pembelajaran yang dibaca dan saling membantu. Akhirnya semua mereka
menduduki ujian dan markah mereka digabung sebagai markah kumpulan. Ganjaran

mengikut kumpulan terbaik.

5. Jigsaw

Dalam kaedah ini murid-murid akan dibahagikan kepada beberapa kumpulan yang
bersifat “heterogeneous”. Bilangan ahli dalam kumpulan ini antara empat orang
sekumpulan. Setiap ahli atau murid dalam kumpulan ini akan diberikan tugasan atau
soalan yang berbeza. Mereka ini kemudiannya akan bergabung membentuk
kumpulan baru atau kumpulan “pakar” akan membincangkan satu tugasan atau
soalan yang sama. Beberapa minit diperuntukkan untuk kumpulan pakar ini
membincangkan tugasan / soalan yang diberikan guru. Sebolehnya setiap pelajar
mesti bercakap. Apabila tempoh masa yang diperuntukkan tamat ahli kumpulan
pakar ini akan kembali ke kumpulan asal untuk membincangkan tugasan atau soalan
yang telah mereka bincangkan semasa dalam kumpulan pakar tadi. Semasa
perbincangan dalam kumpulan asal ini setiap pakar akan bergilir-gilir menerangkan
dan mengajar ahli kumpulannya tentang bahagian masing-masing. Akhirnya murid-

murid ini dikehendaki menjawab soalan secara individu.
6. TGT

Membentuk beberapa kumpulan kecil yang “heterogeneous”. Mereka diberi helaian

isi pengajaran dan soalan untuk dipelajari dan dijawab. Setelah itu setiap ahli dari

setiap kumpulan digabung menjadi kumpulan baru yang “homogeneous” untuk diuji
dengan soalan. Setiap kumpulan menjawab soalan berlainan. Markah individu
digabung mengikut kumpulan asal mereka yang “heterogeneous” lalu diberi ganjaran

kumpulan.

1.11 Limitasi Kajian

Penyelidik membataskan kajian dalam kalangan guru-guru Sekolah Menengah
Daerah Kota Setar yang bertugas mengajar mata pelajaran masihg-masing. Skop
kajian dalam penyelidikan ini dibataskan kepada persepsi guru-guru tersebut dalam

menjawab soalan kajian yang diberikan.

Soal selidik ditumpukan kepada masalah dalam aspek pengetahuan dan kemahiran
dalam kalangan guru-guru untuk pelaksanaan pembelajaran koperatif di dalam

pengajaran mereka. Soal selidik disediakan dalam tiga bahagian.

Memandangkan latihan telah diberikan kepada kebanyakan guru-guru, adalah wajar
bagi penyelidik meninjau pemasalahan mereka sama ada pengetahuan dan kemahiran
yang telah mereka miliki mengikut prinsip Pembelajaran Koperatif atau masih

berlaku kekeliruan.

BAB 2

TINJAUAN LITERATUR

2.0 Pendahuluan

Perbincangan dalam bab ini adalah mengenai tiga teori asas yang diterap dalam
perlaksanaan pembelajaran koperatif iaitu teori Teori Gelagat, Teori Perkembangan
Kognitif dan Teori Saling Bergantungan. Selanjutnya dijelaskan peranan guru dalam
langkah pengenalan, perancangan yang dan penilaian . Diikuti dengan laporan
semula beberapa kajian-kajian terdahulu yang berkaitan dengan tinjauan masalah
guru semasa melaksanakan Pembelajaran Koperatif supaya dapat dijadikan panduan

semasa menyedia rangka kerja teori dan reka bentuk kajian.

2.1 Asas Teori Kajian

Johnson & Johnson (1994) menyatakan pembelajaran secara koperatif adalah
berasaskan Teori Gelagat (Behaviorisme), Teori Perkembangan Kognitif dan Teori
Saling Bergantungan. Teori Saling Bergantungan menekankan kepentingan dinamika
kumpulan, kemahiran sosial dan berkomunikasi untuk mewujudkan semangat

berpasukan. Teori Perkembangan Kognitif menekankan kebolehan pelajar belajar

mengikut tahap umur tertentu. Teori Gelagat pula menekankan kepentingan

peneguhan kepada satu perlakuan yang positif.

Hubungan tiga teori pembelajaran ini ditunjukkankan oleh Rajah 2.1 berikut (Nor

Azizah Salleh, 1998).

Rajah 2.1 : Asas Teori Kajian

PEMBELAJARAN
SECARA
KOPERATIF

A 4

A

TEORI GELAGAT

TEORI
PERKEMBANGAN
KOGNITIF

TEORI SALING
BERGANTUNGAN

2.1.1 Teori Gelagat

Berasaskan kepada perubahan tingkah laku atau gelagat, dengan melakukan sesuatu
secara berulang-ulang, maka tingkah laku itu dikuasai secara semulajadi misalnya
teori S-R oleh Pavlov & Thorndike atau Teori Contiguity of Feedback oleh Skinner.
Di antara pandangan mengikut teori ini yang diterima umum ialah yang dinyatakan
oleh Kimble (1961) bahawa pembelajaran adalah perubahan potensi tingkah laku
atau gelagat yang agak tetap akibat daripada latihan pengukuhan. Perubahan tersebut
melalui empat proses iaitu perhubungan, pelaziman klasik, pelaziman operasi dan

pemerhatian.

Merujuk kepada Pembelajaran Koperatif, di antara prinsip-prinsip teori gelagat yang

diterapkan ialah :

a. Proses belajar dapat berlaku dengan baik apabila pelajar menyertai dengan
aktif. Keadaan ini dapat diwujudkan dengan menyediakan aktiviti-aktiviti
tertentu iaitu struktur koperatif yang disesuaikan dengan isi kandungan mata
pelajaran yang melibatkan semua pelajar seperti perbincangan dalam
kumpulan di mana setiap ahli hanya dapat mencapai kejayaan sekiranya
tugasan kumpulan mereka berjaya disempurnakan .

b. Bahan pelajaran disusun dalam urutan yang logik supaya pelajar dapat
mempelajarinya dengan mudah. Bahan bantu mengajar seperti kertas edaran

atau hand out  disediakan terlebih dahulu supaya dapat menjelaskan sesuatu

konsep atau fungsi dengan jelas. Ini memudahkan pelajar memahami tajuk
yang dipelajari dan menjadi bahan ulangkaji mereka.

c. Setiap respon pelajar haruslah diberi maklum balas secara serta merta oleh
guru supaya pelajar mengetahui bahawa respon tersebut betul. Penglibatan
dan fokus pelajar dapat dikekalkan dengan memberi ganjaran atau ransangan
positif untuk memotivasikan mereka terhadap pembelajaran. Ganjaran ini
adalah seperti jumlah markah yang tinggi, kata-kata pujian atau sebarang

bentuk tindakan yang boleh memotivasikan pelajar.

2.1.2 Teori Perkembangan Kognitif

Ahli psikologi kognitif mengatakan bahawa pembelajaran ialah satu proses dalaman
dan tidak dapat diperhatikan secara langsung. Proses tersebut melibatkan perolehan
dan penyusunan semula maklumat dalam struktur pemikiran. Perubahan tingkah laku
mencerminkan perubahan dalaman tersebut. Kognitif berkaitan dengan mental iaitu

ingatan jangka pendek dan ingatan jangka panjang.

Perkembangan kognitif seseorang dapat ditingkatkan dengan cara mengatur bahan
yang akan dipelajari dan memaparkannya bersesuaian dengan tahap
perkembangannya. Cara belajar yang terbaik adalah dengan memahami konsep,
makna dan hubungan melalui proses intuitif, seterusnya menghasilkan suatu

kesimpulan.

Merujuk kepada Pembelajaran Koperatif, antara prinsip Teori Kognitif yang diterap

ialah:

a. Permulaan pengajaran dengan memberikan set induksi yang dapat menarik
perhatian pelajar terhadap pengajaran misalnya dengan menunjukkan sesuatu
yang berkaitan supaya merangsang minda pelajar terhadap pelajaran tersebut.

b. Mengaitkan pengalaman atau pelajaran yang lalu, melalui perbincangan
supaya dapat dihubungkan kepada pelajaran baru tersebut.

¢. Memberi peluang kepada pelajar mengembangkan pelajaran baru melalui
aktiviti pembelajaran berkumpulan dengan menggunakan bahan edaran dan
kertas panduan yang bersesuaian. Ini membolehkan mereka saling bantu
membantu untuk meningkatkan tahap pemahaman dan mengembangkan

ingatan jangka pendek dan ingatan jangka panjang.

2.1.3 Teori Saling Bergantungan

Menekankan penggunaan kemahiran lisan untuk berinteraksi dan berkomunikasi
secara berkesan di antara satu sama lain di samping memupuk semangat
bekerjasama serta mewujudkan interaksi sosial yang positif. Perasaan sebagai
satu kumpulan bererti, apa yang membantu seorang ahli dalam kumpulan akan
membantu ahli-ahli lain dalam kumpulannya. Dalam kata lain, pelajar percaya
bahawa mereka “tenggelam dan berenang” bersama-sama. Pengajaran rakan

sebaya memainkan peranan yang sangat penting.

Merujuk  kepada Pembelajaran Koperatif, antara prinsip Teori Saling
Bergantungan yang diterap ialah :

a. Pembahagian peranan dalam kalangan pelajar kumpulan pelbagai
kebolehan dilakukan terlebih dahulu supaya semua ahli bertanggung
jawab terhadap kumpulan mereka.

b. Bahan pembelajaran dipecahkan kepada topik-topik kecil, setiap pelajar
diagihkan tugasan untuk mempelajari satu topik kecil. Setelah
menguasainya, mereka akan mengajar rakan-rakan lain dalam
kumpulannya sehingga semua ahli kumpulan menguasainya semua topik
kecil itu.

c. Selepas itu, satu aktiviti dijalankan untuk menguji sama ada semua ahli
kumpulan berjaya memahami dan menyempurnakan tugasan tersebut.

Ganjaran diberi kepada individu dan kumpulan yang berjaya menguasai.

2.2  Peranan Guru Dalam Pelaksanaan Pembelajaran Koperatif, Mengikut

James C. Flowers & John M. Ritz (1994)

1. Pengenalan dan penerangan tugasan

Sebagai asas kebergantungan positif, guru hendaklah memaksimumkan peluang
pelajar dengan pertolongan, galakan dan pujian terhadap usaha mereka melibatkan
diri semasa belajar. Aktiviti dinamik dan kognitif sesama pelajar adalah untuk

menggalakkan kemenjadian mereka. Ini termasuklah penerangan guru secara lisan

dan perbincangan mereka untuk mempelajari tentang konsep baru melalui hubungan
dengan pelajaran yang lalu. Pelajar juga perlu diberi peluang oleh guru untuk
berbincang tentang peraturan bilik darjah yang perlu dipatuhi untuk mewujudkan

satu pasukan yang berkesan.

Singkatan KISSES mewakili peraturan yang diperkenalkan oleh Kagan (1988)

seperti berikut:-
K Keep with the group (sentiasa dalam pasukan)
I Include everyone (libatkan semua ahli-elakkan passenger)

S Share ideas and feelings (sedia berkongsi idea dan perasaan)

S Stay on task (sentiasa melakukan tugasan yang di beri)

E Encourage others (memberi galakan kepada rakan sepasukan)

S Six inch voice ( Perbincangan kumpulan dalam jarak lebih kurang 6
inci)

2. Merancang pengajaran dan aktiviti

Kunci kejayaan pelaksanaan Pembelajaran Koperatif ialah persediaan guru kerana
Pembelajaran Koperatif perlu perancangan bahan pengajaran dan aktiviti pelajar.
Masa merupakan perkara utama yang sangat mustahak kerana suatu Pembelajaran

Koperatif yang dinamik dirancang untuk pelajar menyempurnakan tugasan yang

berbeza-beza dan kadangkala berlainan kumpulan mengikut peruntukan masa yang

fertentu.
Membentuk kumpulan.

Guru hendaklah membentuk kumpulan heterogenous iaitu berbeza-beza pencapaian,
jantina, kaum, budaya, kebolehan fizikal dan pengalaman kerana ia memberi peluang
kepada pelajar yang pandai membantu pelajar yang lemah dan pelajar yang lemah
dapat belajar lebih berkesan di samping memperbaiki hubungan dalam kalangan
mereka. Walau bagaimana pun, kumpulan homogenous kadang kala boleh membawa

kebaikan daripada aspek akademik, sosial dan psikologi.
Menerap kemahiran sosial

Untuk menerapkan kemahiran sosial berdasarkan keperluan, guru hendaklah
melakukannya melalui aktiviti seperti tunjuk ajar dan main peranan. Suatu senarai
kemahiran tersebut disediakan oleh ahli-ahli dalam kumpulan berdasarkan
pengalaman mereka supaya mudah dipelajari dan difahami. Guru hendaklah

menggalakkan semua pelajar supaya terus mengamalkannya.

3. Menilai proses pembelajaran

Guru perlu menyedari bahawa kemajuan pelajar perlu dinilai ke atas dua aspek
utama. Pertama, pencapaian individu berpandukan Taksonomi Bloom. Kedua,
menilai pencapaian kerjasama sebagai ahli kumpulan. Jika hasil kerja kumpulan

berada pada tahap markah B maka markah B akan diperolehi oleh semua ahli

kumpulan tersebut. Ini diberi hanya apabila penglibatan semua ahli adalah sama.
Dalam kumpulan besar, penilaian adalah bergantung kepada pencapaian penglibatan
peranan individu dalam kumpulan. Jika pelajar memainkan peranannya dengan baik
maka markah yang bersesuaian akan diperolehinya. Sebagai tambahan, ujian
individu diadakan juga untuk menguji setiap pelajar mengenai keberkesanan kerja

kumpulan yang melibatkan mereka.

2.3  Kajian-Kajian Lalu Tentang Pembelajaran Koperatif

2.3.1 Masalah Guru Gagal Menyesuaikan Pengetahuan Pembelajaran

Koperatif Yang Diperolehi Dari Latihan

Abrami et al. (2004) telah merumuskan dari kajian beliau terhadap persepsi guru
bahawa pelaksanaan Pembelajaran Koperatif ini dipengaruhi oleh keyakinan guru,
kesesuaian pelaksanaan, keadaan kelas dan latihan yang mencukupi tentang prinsip
perlaksanaan Pembelajaran Koperatif iaitu pergantungan positif, akauntabiliti
individu, penglibatan seimbang dan interaksi serentak. Latihan yang diterima gagal
membantu guru mempelbagaikan pelaksanaan mengikut kesesuaian keadaan kelas,

objektif pengajaran dan murid.

2.3.2 Masalah Guru Gagal Dalam Pelaksanaan Pembelajaran Koperatif

Philips & Jerkins (1997) menjalankan kajian di mana guru-guru diperkenalkan
dengan kaedah Pembelajaran Koperatif tetapi pelaksanaannya gagal kerana mereka
telah mengubah suai dan membuang beberapa prosedur sehingga mereka gagal
menerap pergantungan positif melalui pemberian ganjaran. Mereka juga tidak
membentuk kumpulan heterogenous sebaliknya lebih selesa dengan kumpulan
pelajar yang homogenous. Akibat daripada pengurangan struktur asas ini telah
mengagalkan peningkatan pencapaian akademik dan interaksi sosial. Dengan ini,
kekurangan pengetahuan dan kemahiran tentang prosedur yang ditetapkan telah

menyebabkan matlamat Pembelajaran Koperatif gagal dicapai.

2.3.3 Guru Membina Sendiri Pengalaman Pembelajaran Koperatif

Coke (2005) merumuskan hasil kajian beliau bahawa pelaksanaan Pembelajaran
Koperatif yang terbaik adalah dilaksanakan mengikut kesesuaian yang disyorkan.
Mengikut beliau, guru hendaklah menjadikan diri mereka sebagai model dengan
melaksanakan kaedah ini dalam program peningkatan profesional guru. Perkongsian
dalam kalangan guru ini akan memberi pengetahuan dan sumber sokongan. Peluang
mempraktik Pembelajaran Koperatif ini akan membina pengalaman yang
memudahkan mereka melaksanakannya mengikut kesesuaian dalam kalangan pelajar

mereka dengan jayanya.

2.3.4 Masalah Dalam Menstruktur Pembelajaran Koperatif

Daripada Kajian Tindakan oleh Zainab Hanim, Rahmad Soe’oed, Siti Rahayah
Ariffin dan Noriah Ishak (2004) ke atas kemampuan guru memotivasi pelajar,
menstruktur pengajaran dan menilai pelajar melalui proses pengajaran semasa
penggunaan kaedah Pembelajaran Koperatif dalam pengajaran matematik di Sekolah
Rendah. Tujuan mereka ialah untuk mengubah amalan guru yang menjalankan
pengajaran secara tradisional kepada penggunaan Pembelajaran Koperatif. Hasilnya,
menunjukkan bahawa kemampuan guru dalam menstruktur dan menilai pelajar
dalam proses Pembelajaran Koperatif adalah sangat rendabh dan mengalami masalah
pada peringkat awal tindakan, pada pusingan akhir didapati kemampuan ini semakin

meningkat.

2.3.5 Masalah Guru Tidak Memahami Tentang Konsep Kerjasama

Kumpulan Koperatif

Dapatan kajian oleh Azizi Hj. Yahya, Ahmad Johari Sihes dan Shahzalina Ghazali
(2000) tentang amalan Pembelajaran Koperatif dalam kalangan guru-guru mata
pelajaran teknik dan vokasional di Selangor. Masalah dalam amalan Pembelajaran
Koperatif yang dikenal pasti ialah guru tidak memahami konsep sebenar
Pembelajaran koperatif di mana perkongsian pelajar tidak digalakkan sehingga

pelajar mempunyai masalah untuk bekerjasama sebagai satu kumpulan.

2.3.6 Faktor Dan Masalah Dalam Pelaksanaan Pembelajaran Koperatif

Kajian kes oleh Faridah Hanim Omar (2003) untuk meninjau pelaksanaan
Pembelajaran Koperatif dalam kalangan guru matematik di sebuah Sekolah
Menengah. Dapatan kajian ini menunjukkan lima faktor yang mempengaruhi guru
matematik dalam melaksanakan Pembelajaran Koperatif iaitu pelajar, guru,
kemudahan fizikal, sokongan dan budaya sekolah. Faktor sokongan yang diperolehi
dalam kajian ini tidak menjelaskan tentang siapa yang menyokong, bentuk okongan
yang diterima dan bentuk sokongan yang diperlukan. Sementara masalah
pelaksanaan Pembelajaran Koperatif yang dikenal pasti dari kajian tersebut ialah
pelajar, guru, masa, sumber pengajaran dan pembelajaran, pengurusan bilik darjah,
latihan dan menstruktur kandungan pelajaran. Masalah guru tidak dinyatakan secara

khusus.

2.3.7 Tahap Kefahaman, Masalah Dan Persepsi Terhadap Pembelajaran

Koperatif

Kajian tinjauan oleh Suhaila Ishak @ Abdul Manaf (1994) di tiga buah Sekolah
Menengah dalam Daerah Padang Terap Kuala Nerang, Kedah. Hasil kajian yang
diperolehi ialah tahap kefahaman dan persepsi guru-guru terhadap Pembelajaran
Koperatif adalah tinggi. Min aspek kesulitan guru ialah 3.1857 dan terdapat
hubungan yang signifikan di antara kefahaman guru dengan persepsi mereka

terhadap Pembelajaran Koperatif berdasarkan kekerapan melaksanakannya.

Sementara tahap kefahaman dengan masalah yang dihadapi berdasarkan jantina dan
pegalaman mengajar dalam kajian ini, perbezaannya adalah tidak signifikan. Walau
bagaimana pun, terdapat perbezaan yang signifikan antara kefahaman guru dengan
kekerapan melaksanakan Pembelajaran Koperatif dan kefahaman guru dengan

persepsi mereka terhadap Pembelajaran Koperatif.

2.4  Kesimpulan

Daripada hasil dapatan pengkaji-pengkaji tersebut, kebanyakan bersetuju bahawa
masalah perlaksanaan Pembelajaran Koperatif ialah guru. Beberapa pemboleh ubah
yang berkaitan dengan masalah guru ialah kekurangan pengetahuan dan kefahaman
guru dalam pelaksanaan Pembelajaran Koperatif. Masalah tersebut ialah pengetahuan
atau kefahaman prosedur tugasan murid, menstruktur tugésan dan kemahiran menilai
secara kumpulan. Juga diperolehi daripada faktor-faktor yang diperlukan ialah
sokongan melalui perkongsian guru-guru sendiri dalam program peningkatan

profesional guru.

BAB 3

METODOLOGI KAJIAN

3.0 Pendahuluan

Bab ini mengandungi penerangan tentang bagaimana penyelidikan ini dijalankan,
siapa respondennya, apakah instrumen yang digunakan dan cara data yang diperolehi

akan dianalisis.

3.1 Reka Bentuk Kajian

Merupakan suatu kajian tinjauan terhadap masalah pelaksanaan Pembelajaran
Koperatif menggunakan soal selidik sebagai alat kajian. Jawapan soal selidik yang
diperolehi daripada guru-guru sekolah menengah yang dipilih secara rawak daripada
Daerah Kota Setar diukur menggunakan nombor dan dinamakan sebagai data

kuantitatif ( Bailey,1991 ).

Kajian Korelasi juga berbentuk kajian tinjauan kerana semasa menentukan hubungan
di antara sokongan yang diterima dan cara memperolehi kemahiran dengan masalah,

pengkaji tidak berusaha mempengaruhinya ( Fraenkel & Wallen,1993).

Rajah 3.1 : Kerangka Konseptual Kajian

3.2

Populasi kajian ini ialah semua guru mata pelajaran di Sekolah Menengah dalam
Daerah Kota Setar. Memandangkan populasi ini sangat besar, 10 buah sekolah sahaja
dipilih sebagai sampel kajian. Setiap sekolah diedarkan secara rawak lebih kurang

25 set soal selidik untuk dijawab oleh guru-guru. Berikut merupakan jadual taburan

Populasi Dan Sampel Kajian

sampel berdasarkan sekolah.

Jadual 3.1 Taburan Responden Mengikut Sekolah

Bil. Nama Sekolah Jumlah Guru
1. SMK Mergong 25 orang
2. SMK Tunku Abdul Rahman 23 orang
3. SMK Seri Gunung 20 orang
4. SMK Darulaman. 24 orang
5. SMK Syed Mohamad Al Bukhary 23 orang
6. SMK Tun Sharifah Rodziah. 24 orang
7. SMK Kepala Batas 22 orang
8. SMK Tunku Abdul Malik 24 orang
9. SMK Convent 23 orang
10. SMK Dato’ Syed Omar 22 orang
JUMLAH 220 orang

3.3 Instrumen Kajian

Penggunaan soal selidik untuk mendapat data kajian merupakan cara mudah
mendapat kerjasama daripada responden kerana mereka lebih bebas dan selesa untuk
memilih jawapan dan boleh mendapat maklumat daripada bilangan responden yang
ramai tanpa batasan waktu, dengan ini dapat meningkatkan kebolehpercayaan
terhadap hasil kajian. Soal selidik yang dijadikan instrumen kajian ini ialah
sebahagian daripada set item yang diubah suai daripada soal selidik CLIQ iaitu
Cooperative Learning Implementation Questionnaire yang disediakan oleh The
Centre for the study of learning and Performance Concordia University di

Montreal, Quebec, Canada.

Soal selidik terbahagi kepada tiga bahagian iaitu:

Bahagian A : Maklumat Responden

Mengandungi 9 item soalan tentang demografi guru iaitu jantina, umur, pengalaman
mengajar, bidang mata pelajaran yang diajar, tempoh latihan yang diterima, kaedah
pembelajaran koperatif yang diguna dan 3 item tentang sokongan kepada guru dalam

melaksana Pembelajaran Koperatif.

Bahagian B : Cara Kemahiran diperolehi.

Mengandungi 3 item soalan tentang cara kemahiran diperolehi oleh responden yang

digunakan untuk melaksanakan Pembelajaran Koperatif di dalam bilik darjah.

Bahagian C : Masalah pelaksanaan Pembelajaran Koperatif.

Mengandungi 28 item soalan untuk mendapat maklumat tentang masalah-masalah
guru dalam melaksanakan Pembelajaran Koperatif di sekolah mereka. Bentuk soalan
berupa penilaian masalah yang ditumpukan aspek pengetahuan atau kemahiran
dalam melaksanakan Pembelajaran Koperatif. Pembahagian item-item ditunjukkan

dalam jadual berikut: -

Jadual 3.2 Pembahagian Item Soalan Berdasarkan Kategori Item

Kategori No item soalan Jumlah
Item-item
Pengetahuan 2,3,7,8,9,
15 item
Pembelajaran 17,20, 21,
. 25,26, 27,28.
Koperatif
Kemahiran 1,4,5,6,
13 item
Pembelajaran 16, 18, 19,
. 22,23,24
Koperatif

3.4  Kajian Rintis

Sebelum kajian sebenar dijalankan, kebolehpercayaan alat ukur kajian inj iaitu soalan
dalam soal selidik ditentukan keupayaannya untuk mengukur dengan tekal fenomena

yang harus diukur, Black & Champion ( 1976).

Suatu kajian telah dilaksanakan kepada 30 orang guru yang dipilih secara rambang
yang melibatkan jantina lelaki dan perempuan di sekolah penyelidik mengajar.
Tinjauannya adalah untuk memastikan guru-guru dapat memahami semua soalan
yang menjadi item kajian. Sebelum ifu, soalan ini telah disemak oleh beberapa orang
guru Bahasa Melayu supaya dibuat beberapa pembetulan. Maklum balas dari kajian
rintis ini digunakan oleh penyelidik untuk membaiki lagi soalan tersebut sebelum

diedar sebagai soalan kajian nanti.

Nilai analisis kebolehpercayaan yang diperolehi bagi kajian rintis ke atas 30 orang

guru dengan Cronbach’s Alpha ialah 0.874. Ini merupakan nilai yang tinggi.

Kesimpulan berdasarkan nilai tersebut, menunjukkan bahawa soalan yang digunakan
dalam soal selidik kajian ini mempunyai koefisien kebolehpercayaan yang tinggi

( Sekaran,1995).

3.5  Prosedur Mengumpul Data

Penyelidik mendapat kerjasama Penolong Kanan sekolah vang dipilih untuk
membantu mengedar soal selidik kepada guru-guru. Jawapan soal selidik dikutip

semula oleh penyelidik selepas dijawab.

3.6  Prosedur Menganalisis Data

Data yang diperolehi dianalisis dengan menggunakan perisian Statistical Packages
Jor Sosial Science (SPSS). Statistik deskriptif yang digunakan ialah frekuensi dan
peratus untuk menentukan masalah yang dihadapi dalam pelaksanaan Pembelajaran
Koperatif, kaedah Pembelajaran Koperatif yang diguna, sokongan kepada guru dan

cara guru memperolehi kemahiran dalam Pembelajaran Koperatif.

Selanjutnya, Statistik Inferensi yang digunakan untuk mengukur sama ada terdapat
perbezaan yang signifikan dari segi demografi iaitu jantina guru terhadap masalah
yang dihadapi dalam pelaksanaan Pembelajaran Koperatif ialah ujian-t yang
menentukan perbezaan di antara dua kumpulan iaitu lelaki dan perempuan. Analisis
Varians (ANOVA) Sehala juga digunakan untuk mengukur perbezaan bagi
kumpulan yang lebih daripada dua iaitu umur, pengalaman mengajar, bidang mata

pelajaran yang diajar dan tempoh latihan Pembelajaran Koperatif yang dihadiri.

37



Analisis Korelasi Pearson juga digunakan dalam kajian ini untuk menentukan bentuk
dan kekuatan hubungan antara sokongan kepada guru dan cara guru memperolehi
kemahiran dengan masalah yang dihadapi dalam pelaksanaan Pembelajaran
Koperatif. Keputusan ujian Korelasi Pearson dianalisis dengan merujuk Jadual
Kekuatan Hubungan oleh Gay dan Airasian (2003), maka dapatan kekuatan

hubungan dinyatakan seperti jadual berikut:

Jadual 3.3 Interpretasi Mengikut Saiz Pekali Korelasi*

Saiz Pekali Korelasi Kekuatan Hubungan
0.00 - 0.20 Boleh Diabaikan
021 - 040 Rendah

041 - 0.60 Sederhana

0.61 - 0.80 Tinggi

0.81 - 1.00 Sangat Tinggi

*Interpretasi merujuk kepada tanda positif atau negatif Pekali Korelasi.

3.7  Kesimpulan

Bab ini mengandungi huraian tentang penggunaan reka bentuk kajian secara
tinjauan. Pengutipan data secara kuantitatif terhadap sampel yang dipilih daripada
populasi guru-guru dibuat setelah mendapat kepastian tentang kebolehpercayaan soal
selidik yang diguna. Penggunaan statistik yang bersesuaian telah ditentukan supaya
hasil analisis memberi maklumat yang mencukupi kepada semua soalan kajian ini.

Dengan itu, jawapan kepada soalan kajian diperolehi.

Semoga kajian ini dapat dijadikan maklumat tambahan kepada kajian tentang
masalah guru dalam pelaksanaan Pembelajaran Koperatif sebelum ini. Bagi sekolah
pula, hasil kajian ini dapat digunakan untuk membantu pihak pengurusan membuat
program supaya setiap panitia digerakkan ke arah pelaksanaan Pembelajaran

Koperatif yang lebih berkesan.

BAB 4

ANALISIS DAN DAPATAN KAJIAN

4.0 Pendahuluan

Bab ini akan membentang hasil analisis data kajian. Pembentangan ini dibahagikan
kepada dua bahagian utama . Bahagian pertama akan mempersembahkan analisis dan
data mengenai demografi responden kajian. Ini diikuti dengan data mengenai
kebolehpercayaan instrumen kajian dan data masalah yang diperolehi. Bahagian
kedua pula akan menghuraikan maklum balas responden terhadap pembolehubah-
pembolehubah kajian dan seterusnya menjawab soalan kajian. Analisis data ini
dilakukan dengan menggunakan perisisan Statistical Packages for the Social

Sciences (SPSS).

4.1  Analisis Data Demografi

Seramai 200 orang guru Sekolah Menengah di Daerah Kota Setar telah memberi
maklum balas ke atas semua item yang disediakan daripada 220 borang soal selidik
yang telah diedarkan. Jumlah ini merupakan 90.9% dari maklum balas terhadap soal

selidik yang diedarkan.

i Jantina

Responden kajian ini terdiri dari 43 orang guru lelaki (21.5 %) dan 157 orang guru
perempuan (78.5 %) . Taburan kekerapan ini ditunjukkan oleh jadual berikut.

Jadual 4.1: Jantina Guru-Guru

Jantina Jumlah N
Perempuan Lelaki
Bilangan 157 43 200
Peratus 78.5 21.5 100.0
ii. Umur

Dari sudut umur pula, guru-guru yang berumur antara 40 — 49 tahun merupakan
yang paling ramai iaitu 45%. Guru-guru yang paling sedikit adalah berumur kurang
30 tahun iaitu 5.5 %. Jadual 4.1 menunjukkan taburan responden berdasar kepada

umur mereka.

Jadual 4.2: Umur Guru-Guru

Umur Bilangan (Orang) Peratus
Di bawah 30 tahun 11 5.5
30 - 39 tahun 70 35.0
40 — 49 tahun 90 45.0
50 tahun ke atas 29 14.5
Jumlah 200 100.0

iii. Pengalaman Mengajar

Soal selidik juga mengambil kira taburan kekerapan pengalaman mengajar guru-guru
di mana berdasarkan hasil soal selidik, didapati sama peratusnya dan paling ramai
adalah guru-guru yang berkhidmat sekitar 10 — 14 tahun dan guru-guru yang
berkhidmat melebihi 15 tahun iaitu sebanyak 39%. Guru yang berkhidmat kurang 5
tahun hanyalah 16 orang iaitu 8% sahaja. Ini menunjukkan kebanyakkan responden
terdiri daripada guru-guru yang berpengalaman mengajar melebihi 10 tahun. Jadual

berikut menunjukkan taburan kekerapan tersebut.

Jadual 4.3: Pengalaman Mengajar Guru-Guru

Bilangan Peratus
Pengalaman Mengajar
Kurang 5 Tahun 16 8.0
5 —9 Tahun 28 14.0
10 — 14 Tahun 78 39.0
15 Tahun Ke atas 78 39.0
Jumlah 200 100.0

iv. Bidang Mata Pelajaran

Seterusnya kajian ini mengambil kira bidang mata pelajaran guru sebagai responden.
Guru-guru yang paling ramai iaitu 46% adalah guru mata pelajaran dalam Bidang
Bahasa iaitu Bahasa Melayu dan Bahasa Inggeris. Selebihnya 23% guru Bidang
Sains dan Matematik iaitu melibatkan Guru Sains, Kimia, Biologi, Matematik dan
Fizik. 22.5% guru Bidang Kemanusiaan iaitu terdiri dari mata pelajaran Geografi,
Sejarah dan Pendidikan Islam dan selebihnya paling sedikit iaitu 8.5% guru Bidang

Teknik dan Vokasional iaitu mata pelajaran Perdagangan dan Prinsip Akaun.

Jadual 4.4 Bidang mata pelajaran guru-guru.

Bidang Mata Pelajaran Bilangan Peratus
1. Sains dan Matematik 46 23.0
2. Bahasa 92 46.0
3. Kemanusiaan 45 22.5
4. Teknik dan Vokasional 17 8.5

Jumlah 200 100.0

V. Tempoh Mengikuti Latihan Pembelajaran Koperatif

Soal selidik ini menentukan sama ada guru-guru yang menjadi responden pernah
mendapat latihan tentang Pembelajaran koperatif. Hasil dari analisis data tersebut di
dapati kebanyakkan guru-guru telah mendapat pendedahan tentang Pembelajaran
Koperatif ialah 69.0%, iaitu paling tinggi, 36.5% menghadiri tempoh kursus 1-2 hari
Sementara yang tidak mendapat latihan hanya 31.0%, Kekerapan mengikut tempoh

latihan adalah seperti jadual berikut.

Jadual 4.5: Tempoh Latihan Guru-Guru

Tempoh Bengkel Latihan Bilangan Peratus

Tiada 62 31.0

Kurang 1 Hari 36 18.0

1 -2 Hari 73 36.5

3 — 6 Hari 18 9.0

I

Melebihi 6 Hari 11 5.5

Jumlah 200 100.0

4.2 Kaedah Pembelajaran Koperatif Yang Telah Dipelajari Dan Diguna

Bagi menjawab soalan kajian tentang kaedah yang diguna, analisis telah dibuat
terhadép kaedah Pembelajaran Koperatif yang diperolehi dan diguna oleh guru-guru
dengan statistik deskriptif. Dapatannya yang disenaraikan dalam jadual 4.6 di bawah
menunjukkan peratus terbanyak ialah kaedah Learn Together iaitu 34% berbanding
kaedah Jigsaw 5% sahaja. Maka kaedah Learn Together adalah kaedah yang

digunakan oleh guru-guru dalam pelaksanaan Pembelajaran Koperatif mereka.

Jadual 4.6: Kaedah Pembelajaran Koperatif

Kaedah Bilangan Peratus
Pembelajaran Koperatif
Tiada 51 25.5
Learn Together 68 34.0
Jigsaw 10 5.0
STAT Dan TGT 9 4.5
Yang Lain / Tak Ingat 44 22.0
Melebihi Satu Kaedah 18 9.0
Jumlah 200 100.0

4.3  Penyokong Kepada Pelaksanaan Pembelajaran Koperatif

Selanjutnya data diperolehi untuk mendapatkan jawapan bagi soalan kajian, Data
dari jadual 4.7 di bawah menunjukkan guru mendapat sokongan yang banyak
daripada rakan guru. Sokongan daripada rakan guru iaitu 42% berbanding dengan
sokongan pengurusan yang hanya 19.5% sahaja. Lebih daripada satu pilihan iaitu
sokongan rakan guru dan pengurusan atau jurulatih ialah 10.5% Tiada sokongan
langsung bermaksud guru melaksanakan Pembelajaran Koperatif bersendirian

setelah menerima latihan ialah 24.5%. Dapatan keseluruhannya adalah seperti jadual

berikut.

Jadual 4.7: Penyokong Pelaksanaan Pembelajaran Koperatif
Penyokong Bilangan Peratus
Pembelajaran Koperatif
Tiada 49 24.5
Jurulatih 7 3.5
Rakan Guru 84 42.0
Pengurusan 39 19.5
(Pengetua, Ketua Panitia)

Lebih Daripada 1 Pilihan 21 10.5
Jumlah 200 100.0

44  Sokongan Yang Diterima

Bagi menjawab soalan kajian ini, analisis yang diperolehi daripada jadual 4.8 di
bawah menunjukkan bentuk sokongan moral paling banyak diterima oleh guru-guru
berbanding sokongan material. Dapatan ialah 40% berbentuk sokongan moral
berbanding sokongan material sebanyak 35%. Sokongan moral di sini dikategorikan
sebagai tunjuk ajar, perkongsian idea atau kerjasama, sementara sokongan material
ialah bantuan kewangan, riso atau fotostat bahan dan penggunaan bilik. Bagi yang
tidak menulis sebarang bentuk sokongan iaitu 42.5% menunjukkan tidak menerima

sebarang sokongan. Jumlah kekerapan data tersebut adalah seperti jadual berikut.

Jadual 4.8: Bentuk sokongan yang diterima

Bentuk Sokongan Bilangan Peratus

Diterima

Tiada 85 42.5

Bentuk Sokongan Moral 80 40.0

Bentuk Sokongan Material 35 17.5
Jumlah 200 100.0

4.5  Sokongan Yang Diperlukan

Bagi menjawab soalan kajian tentang bentuk sokongan yang diperlukan, jadual 4.9 di
bawah menunjukkan data analisis bagi soal selidik ini. Diperolehi 35.5% guru-guru
memerlukan sokongan berbentuk moral. berbanding 28.5% sokongan yang
berbentuk material . Maka kajian ini memperolehi bentuk sokongan yang diperlukan

oleh gur-guru adalah berbentuk moral. Semua data adalah seperti dalam jadual

berikut.
Jadual 4.9: Sokongan yang diperlukan
Bentuk Sokongan Diperluh Bilangan Peratus
Tiada Jawapan 72 36.0
Bentuk Sokongan Moral 71 35.5
Bentuk Sokongan Material 57 28.5
Jumlah 200 100.0

4.6  Analisis Cara Kemahiran Pembelajaran Koperatif Di perolehi

Taburan skor Cara Kemahiran Pembelajaran Koperatif diperolehi telah dianalisis

dengan menggunakan statistic deskriptif iaitu frekuensi dan min. Berdasarkan

skema pemberian skor, taburan skor bagi setiap item dalam soal selidik adalah di

antara | hingga 5 berdasarkan Skala Likert.

Jawapan Untuk Soal Selidik Cara Kemahiran Diperolehi

<> TL = Tidak Langsung
<> S = Sederhana

<> DS = Sedikit Sahaja

2 SB = Sebilangan Besar
<> SS = Semua Sekali

Jadual 4.10: Skor Kekerapan Cara Kemahiran Diperolehi

Bil | Cara Kemahiran Pembelajaran | TL DS S SB SS | MIN
Diperolehi
1 Daripada Kursus Atau 21 48 87 38 6 2.80
Latihan
5 Daripada Galakan Rakan 16 66 | 74 38 6 2.76
Guru
3 Daripada 10 48 | 93 40 9 295
Pembacaan Sendiri

Data frekuensi menunjukkan ketiga-tiga cara memperolehi kemahiran Pembelajaran
Koperatif dalam kalangan guru-guru adalah paling tinggi menggunakan secara
“sederhana” dan paling rendah menggunakan “semua sekali” maklumat. Min dan
frekuensi tertinggi adalah secara pembacaan sendiri iaitu 2.95 iaitu 93 orang

menggunakan cara ini untuk memperolehi kemahiran Pembelajaran Koperatif.

4.7  Analisis Soal Selidik Mengenai Masalah Pelaksanaan Pembelajaran

Koperatif

Jawapan kepada soal selidik berdasarkan persepsi guru-guru terhadap 28 item telah
dianalisis menggunakan peratusan bagi kekerapan jawapan terhadap pernyataan.
Berdasarkan skema pemberian skor, taburan skor bagi setiap item dalam soal selidik
adalah di antara 1 hingga 5 berdasarkan Skala Likert. Cara menentukan skor bagi
setiap item ialah dengan merujuk kepada petunjuk yang dikemukakan sama ada item
tersebut adalah positif atau negatif. Pemberian skor adalah seperti ditunjukkan

dalam rajah berikut.

Rajah 4.11: Pengagihan Skor Untuk Soalan Positif Dan Negatif

Soalan Positif STS TS SDS S SS
Skor 5 4 3 2 1
Soalan Negatif SS S SDS TS STS

Analisis data terhadap jawapan soal selidik tentang kemahiran dan pengetahuan
dalam pelaksanaan Pembelajaran Koperatif adalah menggunakan statistik deskriptif
frekuensi dan peratus. Data tersebut diinterpretasi untuk menentukan sama ada
masalah pelaksanaan Pembelajaran Koperatif dialami oleh guru-guru, keputusan di

pertimbangkan melalui jadual interpretasi berikut:

Jadual 4.12: Interpretasi Peratus

Peratus Interpretasi Tahap
1 hingga 40 Setuju/Sangat Setuju Masalah Pada Tahap Rendah
41 hingga 60 Sederhana Setuju Masalah Pada Tahap Sederhana

Tidak Setuju/ Sangat Tidak
61 hingga 100 Setuju Masalah PadaTahap Tinggi

Peratus 1 hingga 40 menunjukkan masalah yang dialami oleh guru-guru pada tahap
yang rendah. Peratus 41 hingga 60 menunjukkan masalah tersebut dialami pada
tahap yang sederhana. Manakala peratus 61 hingga 100 menunjukkan masalah

tersebut dialami oleh guru-guru pada tahap yang tinggi.

Jadual 4.13: Kemahiran Pelaksanaan Pembelajaran Koperatif

Susunan mengikut Frekuensi Dan Peratus SS+S SDS TS+STS
Jawapan Soal Selidik Guru 1+2 3 4+5
F % | F | % F %
Ms10 | Menyedia bahan pengajaran berstruktur 7 35 |35 | 175|158 | 79.0
Ms6 | Mudah menilai melalui kerja kumpulan 14 |70 |71 |355|115 575
Ms2 | Pelajar terikat dengan tugasan kumpulan 40 |20.0 (69 | 345 |91 |455
Msl | Latihan yang diterima mencukupi 55 |27.5 |81 (40564 |32.0
Ms4 | Tiada masalah disiplin dalam aktiviti 58 129.0 |76 |38.0 |66 |33.0
Ms3 | Dapat menghabiskan sukatan pelajaran 67 335 |74 [37.0 |59 1295
Ms5 | Sebagai Aktiviti Pembelajaran Aktif 112 | 56.0 |70 | 350 |18 |9.0
Ms7 | Meningkatkan prestasi pelajar lemah 114 | 57.0 |68 34019 9.0
Msl11 | Berkesan dalam mata pelajaran diajar 114 | 57.0 |73 |365 |13 |6.5
Ms8 | Struktur mudah difahami dan dilaksana 122 1 61.0 |75 | 3753 1.5
S12 | Tidak banyak masa persediaan 136 | 68.0 |54 |27.0 |10 |5.0
Ms13 | Menggalak pelajar bersikap positif 148 | 74.0 | 48 | 24.0 | 4 2.0
Ms9 | Menerap nilai-nilai murni 152 176.0 |44 | 220 |4 2.0

Jadual 4.14: Pengetahuan Pelaksanaan Pembelajaran Koperatif

| Susunan mengikut Frekuensi Dan Peratus SS+S SDS TS+STS
Jawapan Soal Selidik Guru 1+2 3 4+5
F % | F % F %
Mp12 | Kaedah ini tidak menjadikan pelajar bising | 44 | 22.0 | 66 | 33.0 |90 | 45.0
Mp13 | Perabut dalam bilik darjah bukan halangan | 70 | 35.0 | 43 | 21.5 |87 |43.5
Mpl5 | Kemampuan pelajar cerdik ditingkatkaan 100 | 50.0 | 66 |33.0 |34 |17.0
Mp4 | Dapat memajukan kerjaya guru 90 145.0 |95 [475 [15 |75
Mp10 | Menyerah separuh autoriti kepada pelajar 116 | 58.0 | 66 |33.0 |18 |9.0
Mp2 | Sebagai Pembelajaran Aktif 119 1595 |65 325 116 |8.0
Mp7 | Sesuai dengan mata pelajaran yang diajar 114 |1 57.0 |68 | 340 |18 (9.0
Mp9 | Membantu mancapai matlamat sekolah 118 1590 /174 370 |8 |4.0
Mpl | Sesuai dengan matlamat pengajaran guru 123 1615 |69 345 |8 |4.0
Mpl1 | Memerlukan kemahiran yang tinggi 127 | 63.5 |54 |27.0 |19 |95
Mp3 | Mendapat kerjasama dan sokongan 126 | 63.0 | 61 |30.5 |13 |6.5
Mp6 | Mendedahkan situasi kehidupan sosial 137 168.5 |50 [25.0 |13 |6.5
Mp5 | Memerlukan sokongan pengetua 146 | 73.0 | 41 | 205 |13 | 6.5
Mp8 | Dapat mengeratkan persahabatan pelajar 161 | 80.5 |30 | 150 |9 |45
|

4.8  Perbincangan

1. Masalah dalam pelaksanaan Pembelajaran Koperatif

Untuk menjawab soalan tentang masalah paling dominan, dari susunan peratus
dalam jadual 4.13 dan 4.14 menunjukkan guru-guru mempunyai masalah pada tahap
tinggi bagi satu item dalam aspek kemahiran. Peratus bagi item tersebut merupakan
data yang tertinggi iaitu 79% . Data ini menunjukkan berlaku masalah pada tahap
tinggi yang boleh dikategorikan sebagai masalah guru yang paling dominan. Masalah
dalam pelaksanaan Pembelajaran Koperatif ini ialah dari segi menyediakan bahan
pengajaran yang berstruktur untuk setiap kumpulan koperatif. Dalam aspek
kemabhiran ini, tiga item berikut menunjukkan guru-guru mengalami masalah dalam

pelaksanaan Pembelajaran Koperatif :

1. 79% guru-guru tidak setuju menyediakan bahan pengajaran yang berstruktur
untuk setiap kumpulan. Interpretasi menunjukkan bahawa masalah berada

pada tahap yang tinggi.

2. 57.5% guru-guru mengalami kesukaran untuk menilai pelajar dengan

adil melalui kerja kumpulan. Menunjukkan masalah ini pada tahap sederhana.

3. 45.5% masalah guru-guru bimbang pelajar akan menyimpang iaitu pelajar
tidak membuat tugasan kumpulan Koperatif. Menunjukkan guru menghadapi

masalah ini pada tahap sederhana.

Walaupun masalah dalam aspek pengetahuan lebih rendah peratus dapatan dan tidak
ada masalah pada tahap tinggi berbanding item-item tentang kemabhiran, tetapi dua
item yang diperolehi masih menunjukkan guru mengalami masalah pada tahap

sederhana dalam pelaksanaan Pembelajaran Koperatif. Item-item tersebut ialah : -

1. 45 % Menyatakan pelaksanaan Pembelajaran Koperatif menjadikan bilik

darjah bising.

2. 43.5% Menyatakan bahawa perabut dalam bilik darjah menjadi halangan

kepada aktiviti kumpulan dalam pelaksanaan Pembelajaran Koperatif.

ii. Perbezaan antara masalah dalam pelaksanaan Pembelajaran Koperatif dengan

demografi guru-guru yang dikaji adalah seperti berikut;

Perbandingan Masalah Pelaksanaan Pembelajaran Koperatif Mengikut Jantina

Guru

Daripada 200 orang guru yang dipilih secara rawak, terdapat 157 orang iaitu 78.5%
guru perempuan dan 43 orang iaitu 21.5% guru lelaki. Nilai kedua-dua jantina ini
tidak seimbang kerana kebiasaannya di sekolah, bilangan guru lelaki lebih kecil
bilangannya berbanding guru perempuan dan guru lelaki juga kurang berminat

menjawab soal selidik yang diberi berbanding guru perempuan.

Terlebih dahulu data diuji homogeneity variance dengan Levene’s test, diperolehi
semua nilai sig. ialah p > .05 tidak sinifikan menunjukkan variance adalah sama.
Maka antara kumpulan lelaki dan perempuan dalam kajian ini ada homogeneity.
Dengan menggunakan Ujian t, nilai pada “equal variance assumed’ adalah untuk
melihat perbezaan masalah pelaksanaan Pembelajaran Koperatif melalui bandingan

dari segi jantina.

Berdasarkan keputusan dalam jadual 4.15, dengan paras keertian 0.05 dua hujung
(sig. 2 tailed ), didapati perbezaan masalah menyedia bahan berstruktur kumpulan
dari segi jantina ialah t (168) = 0.713, p > 0.05. Ini tidak signifikan, menunjukkan
tidak ada perbezaan dalam masalah menyedia bahan berstruktur kumpulan di antara
kumpulan guru perempuan dengan kumpulan guru lelaki terhadap pelaksanaan
pembelajaran koperatif. Min guru perempuan iaitu 3.97 adalah hampir sama dengan

min guru lelaki iaitu 3.88 dengan perbezaan min yang sangat kecil iaitu 0.09.

Dapatan kajian perbandingan masalah menilai pencapaian pelajar melalui kerja
kumpulan mengikut perbezaan jantina guru-guru ialah t (198) = 0.679, p > 0.05.
Dapatan ini juga menunjukkan tidak signifikan iaitu tidak ada perbezaan dalam
masalah ini di mana guru perempuan dan guru lelaki menghadapi kesukaran yang
sama untuk menilai pencapaian pelajar melalui hasil tugasan kumpulan dalam
pembelajaran koperatif. Min guru perempuan iaitu 3.62 adalah hampir sama dengan

min guru lelaki iaitu 3.53 dengan perbezaan min yang sangat kecil iaitu 0.09.

Didapati nilai t yang signifikan ialah bagi perbandingan masalah pelajar
menyimpang iaitu tidak buat tugasan kumpulan mengikut perbezaan jantina, t (198)
= 2.717, p < 0.05. Menunjukkan terdapat perbezaan yang signifikan antara
kumpulan guru perempuan dengan kumpulan guru lelaki dari segi mengalami
masalah pelajar menyimpang iaitu tidak terikat untuk bekerjasama membuat tugasan
kumpulan yang telah ditetapkan tetapi sekadar melihat rakan kumpulannya
menyiapkan tanpa mengambil tanggung jawab bersama. Min guru perempuan iaitu
3.41, nilai ini lebih tinggi berbanding dengan min guru lelaki iaitu 2.98 dengan
perbezaan min ialah 0.43. Menunjukkan masalah ini lebih kerap dihadapi oleh guru

perempuan semasa mereka melaksana pembelajaran koperatif di sekolah.

Analisis berikut, didapati perbezaan masalah pembelajaran koperatif menjadikan
pelajar bising berdasarkan kumpulan dari segi jantina ialah t (168) = 0.899, p > 0.05.
Dapatan ini tidak signifikan. Keputusan menunjukkan tidak ada perbezaan. Min guru
perempuan iaitu 3.39 adalah hampir sama dengan min guru lelaki iaitu 3.23 dengan

perbezaan min iaitu 0.16.

Dapatan kajian dari masalah perabot dalam bilik darjah menjadi halangan
pelaksanaan  pembelajaran  koperatif —mengikut perbezaan jantina ialah
t (198) = 0.679, p > 0.05. Dapatan ini juga tidak signifikan iaitu menunjukkan tidak
ada perbezaan. Min guru perempuan iaitu 3.18 adalah hampir sama dengan min guru

lelaki iaitu 3.00 dengan perbezaan min yang sangat kecil iaitu 0.18.

Jadual 4.15 Dapatan Ujian t Kumpulan Guru Lelaki dan

Kumpulan Guru Perempuan

Masalah

Guru

Perempuan

Guru

Lelaki

Min

SE

Min

SE

Sig.

Df

Tidak menyedia
bahan berstruktur

kumpulan

3.97

0.059

3.88

0.116

0.713

0.477

198

Sukar menilai
pencapaian kerja

kumpulan

3.62

0.060

3.53

0.126

0.679

0.498

198

Pelajar tidak buat

tugasan kumpulan

341

0.075

2.98

0.143

2.717

0.007*

198

Kaedah ini
menjadikan pelajar

bising.

3.39

0.077

3.23

0.179

0.899

0.369

198

Perabot dalam bilik
darjah menjadi
halangan kepada
pelaksanaan
Pembelajaran

Koperatif

3.18

0.091

3.00

0.185

0.927

0.355

198

*P<.05

Perbandingan Masalah Pelaksanaan Pembelajaran Koperatif Mengikut Umur

Guru

Ujian ANOVA digunakan bagi menentukan perbandingan masalah pelaksanaan
pembelajaran koperatif mengikut empat kumpulan umur guru yang dikaji. Berdasar
jadual 4.16, didapati tidak ada dapatan yang menunjukkan perbezaan signifikan iaitu
p >.05 diperolehi bagi masalah-masalah pelaksanaan Pembelajaran Koperatif yang

dikaji berdasarkan empat kumpulan umur.

Oleh itu, tidak ada perbezaan bagi masalah pelaksanaan pembelajaran koperatif
berdasarkan kumpulan umur guru. Menunjukkan masalah menyedia bahan
pengajaran berstruktur, masalah kesukaran untuk menilai pencapaian pelajar melalui
kerja kumpulan yang dibuat, masalah pelajar tidak terikat untuk bekerjasama
membuat tugasan kumpulan dan masalah perabot menghalang pelaksanaan
pembelajaran koperatif dalam bilik darjah adalah sama sahaja tahapnya bagi guru
berumur bawah 30 tahun, 30 hingga 39 tahun, 40 hingga 49 tahun dan 50 tahun ke

atas.

Jadual 4.16: Dapatan ANOVA, Perbezaan Umur Dengan Masalah

Pelaksanaan Pembelajaran Koperatif

Sum of Mean
Masalah Squares| Df Square F Sig.
Ms10 |Menyedia bahan |Antara kumpulan | .143 3 .048 .086 | .968
pengajaran Dalam kumpulan |108.452| 196 | .553
berstruktur Jumlah 108.595| 199
Ms6 |Mudah menilai  |[Antara kumpulan | 3.165 3 1.055 | 1.836 | .142
melaluikerja  Dajam kumpulan (112,630 196 | .575
kumpulan Jumlah 115.795] 199
Ms2 |Pelajar terikat Antara kumpulan | 6.477 3 2.159 | 2.446 | .065
dengan tugasan  [Dajam kumpulan |173.043| 196 | .883
kumpulan Jumlah 179.520] 199
Mp12|Kaedah ini tidak |Antara kumpulan | 1.293 3 431 421 | 738
menjadikan Dalam kumpulan [200.502| 196 | 1.023
pelajar bising | h 201.795] 199
Mp13Perabut dalam  |Antara kumpulan | 7.171 3 2390 | 1.805 | .148
bilik darjah bukanpajam kumpulan [259.624| 196 | 1.325
halangan Jumlah 266.795| 199

Perbandingan Masalah Pelaksanaan Pembelajaran Koperatif Mengikut

Pengalaman Mengajar Guru

Perbandingan Masalah Pelaksanaan Pembelajaran Koperatif berikutnya ialah
mengikut pengalaman mengajar guru. Kajian masih menggunakan Ujian ANOVA
bagi melihat perbandingan masalah pelaksanaan Pembelajaran Koperatif mengikut
empat kumpulan pengalaman mengajar guru yang dikaji. Diperolehi dari Jadual 4.17,
nilai dapatan menunjukkan p > .05, tidak terdapat perbezaan yang signifikan di
antara pengalaman mengajar guru-guru dengan masalah-masalah yang diperolehi
dalam pelaksanaan Pembelajaran Koperatif. Guru-guru yang mempunyai
pengalaman mengajar yang berbeza iaitu kurang 5 tahun, 5 hingga 9 tahun, 10
hingga 14 tahun dan 15 tahun ke atas menghadapi tahap masalah pelaksanaan

Pembelajaran Koperatif yang sama.

Jadual 4.17: Dapatan ANOVA Pengalaman Mengajar Dengan Masalah

Pelaksanaan Pembelajaran Koperatif

Masalah Sum of Mean
Squares | Df | Square | F Sig.
Ms10 |Menyedia bahan |Antara kumpulan 783 3 261 | 474 | 700
pengajaran Dalam kumpulan | 107.812 | 196 | .550
berstruktur Jumiah 108.595 | 199
Ms6 |Mudah menilai  |Antara kumpulan 713 3 238 | 405 | 750
melalui kerja Dalam kumpulan | 115.082 | 196 | .587
kumpulan
Jumlah 115.795 | 199
Ms2  |Pelajar terikat Antara kumpulan 276 3 092 | .100 | .960
dengan tugasan  |pajam kumpulan | 179.244 | 196 | 915
kumpulan
Jumlah 179.520 | 199
Mp12 |Kaedah ini tidak |Antara kumpulan | 4.105 3 1.368 |1.356 | .257
menjadikan Dalam kumpulan | 197.690 | 196 | 1.009
pelajarbising Iy ek 201.795 | 199
Mpl3 |Perabut dalam Antara kumpulan | 4.601 3 1.534 | 1.146| .332
bilik dagjah bukan [pajam kumpulan | 262.194 | 196 | 1.338
hal
alangan Jumlah 266.795 | 199
*P<.05

Perbandingan Masalah Pelaksanaan Pembelajaran Koperatif Mengikut Bidang

Mata Pelajaran Guru

Perbandingan masalah pelaksanaan Pembelajaran Koperatif dengan bidang mata
pelajaran guru mengikut empat kumpulan bidang mata pelajaran guru yang juga
menggunakan Ujian ANOVA. Keputusan analisis adalah seperti dalam Jadual 4.18

berikut.

Bagi semua masalah pelaksanaan Pembelajaran Koperatif yang telah dianalisis
berbanding dengan empat bidang mata pelajaran guru yang dikaji menunjukkan tidak
ada perbezaan yang signifikan. Maka masalah pelaksanaan pembelajaran koperatif
berdasarkan empat kumpulan bidang mata pelajaran guru-guru yang dikaji adalah

sama bagi semua kumpulan.

Jadual 4.18: Dapatan ANOVA Perbandingan Bidang Mata Pelajaran

Dengan Masalah Pelaksanaan Pembelajaran Koperatif

Sum of Mean
Masalah Squares | Df |Square| F Sig.
Ms10 [Menyedia bahan |Antara kumpulan | 1.849 3 616 |1.132 | .337
pengajaran Dalam kumpulan | 106.746 | 196 | .545
berstruktur I lah 108.595 | 199
Ms6 |Mudah menilai |Antara kumpulan | 1.923 3 .641 | 1.103 | .349
melalui kerja  Dajam kumpulan | 113.872 | 196 | .581
kumpulan
Jumlah 115.795 | 199
Ms2 |Pelajar terikat  |Antara kumpulan | 3.692 3 1.231 | 1.372 ] .253
dengan tugasan |nyajam kumpulan | 175.828 | 196 | .897
kumpulan
Jumlah 179.520 | 199
Mp12 (Kaedah ini tidak Antara kumpulan | .326 3 109 | .106 | 957
menjadikan  \Dalam kumpulan | 201.469 | 196 | 1.028
pelajar bising |y 1an 201.795 | 199
Mp13 [Perabut dalam |Antara kumpulan | 1.146 3 382 | 282 | .839
bilik darjah  'pajam kumpulan | 265.649 | 196 | 1.355
b hal
ukan halangan 7o 266.795 | 199

*P<.05

Perbandingan Masalah Pelaksanaan Pembelajaran Koperatif Mengikut

Tempoh Latihan Guru-Guru

Perbandingan masalah pelaksanaan Pembelajaran Koperatif mengikut lima
kumpulan tempoh latihan guru-guru yang juga dikaji dengan menggunakan Ujian
ANOVA. Dari dapatan yang dilihat dalam Jadual 4.19, tempoh latihan guru-guru
dengan masalah pelaksanaan Pembelajaran Koperatif menjadikan pelajar bising ialah
F (4.195) = 2.523, p <.05. Perbezaan ini adalah signifikan. Ini menunjukkan ada
perbezaan berdasar lima kumpulan tempoh latihan guru-guru dengan masalah
pelaksanaan Pembelajaran Koperatif dari segi kaedah ini menjadikan pelajar bising.

Selanjutnya diperolehi perbezaan tempoh latihan guru-guru dengan masalah perabot
dalam bilik darjah menjadi halangan kepada pelaksanaan Pembelajaran Koperatif,
diperolehi nilai F (4.195) = 2.566, p < .05 adalah signifikan. Dapatan ini
menunjukkan terdapat perbezaan yang signifikan bagi masalah pelaksanaan
Pembelajaran Koperatif dari segi perabot dalam bilik darjah menjadi halangan
kepada pelaksanaan Pembelajaran Koperatif berdasarkan tempoh latihan yang

berlainan.

Keputusan ini menunjukkan tempoh latihan mempengaruhi masalah kebisingan
pelajar dalam aktiviti Pembelajaran Koperatif dan halangan perabot dalam bilik
darjah semasa pelaksanaan Pembelajaran Koperatif. Oleh itu, dijalankan ujian Post
Hoc terhadap tempoh latihan bagi mencari perbezaan kedua-dua masalah ini.
Hasilnya sama bagi kedua-dua masalah iaitu tempoh latihan yang paling tinggi
perbezaan yang signifikan ialah ‘tiada latihan’ dengan tempoh latihan ‘kurang satu

hari” dimana min masalah ini lebih tinggi bagi tiada latihan.

Jadual 4.19 : Dapatan ANOVA Tempoh Latihan Dengan

Masalah Pelaksanaan Pembelajaran Koperatif

Sum of Mean
Masalah Squares | Df | Square | F | Sig.
Ms10 |Menyedia bahan |Antara kumpulan | 3.202 4 .800 |1.481|.209
pengajaran Dalam kumpulan | 105.393 | 195 | .540
berstruktur Iy ah 108.595 | 199
Ms6 |Mudah menilai |Antara kumpulan | .537 4 134 | 227 | 923
melaluiketia  IDajam kumpulan | 115.258 | 195 | .591
kumpulan Jumlah 115.795 | 199
Ms2 |Pelajar terikat  |Antara kumpulan | 4.321 4 1.080 | 1.202 | .311
dengan tugasan pajam kumpulan | 175.199 | 195 | .898
kumpulan Jumlah 179.520 | 199
Mp12 |Kaedah ini tidak |Antara kumpulan | 9.931 4 2.483 |2.523 |.042%
menjadikan  Dajam kumpulan | 191.864 | 195 | .984
pelajar bising o 201.795 | 199
Mp13 |Perabut dalam |Antara kumpulan | 13.340 4 3.335 |2.566 |.040*
bilik darjah Dalam kumpulan | 253.455 | 195 | 1.300
bukan halangan 7o b 266.795 | 199

iii. Hubungan antara sokongan yang diterima dengan masalah yang dihadapi

oleh guru-guru dalam melaksana Pembelajaran Koperatif

Untuk menentukan hubungan antara pemboleh ubah bebas iaitu sokongan yang
diterima dengan pemboleh ubah bersandar iaitu masalah pelaksanaan Pembelajaran
Koperatif yang diperolehi, Ujian Korelasi Pearson digunakan. Keputusan ujian

hubungan ini adalah seperti analisis dalam Jadual 4.20.

Hubungan sokongan yang diterima dengan semua masalah pelaksanaan
Pembelajaran Koperatif yang diperolehi menunjukkan tidak ada yang signifikan.
Dapatan menunjukkan tidak ada hubungan yang signifikan di antara sokongan yang
diterima dengan kelima-lima masalah yang dihadapi oleh guru-guru dalam

pelaksanaan Pembelajaran Koperatif.

Dengan keputusan ini, maka sokongan yang diterima oleh guru-guru tidak
mempengarvhi tahap masalah yang dialami oleh guru-guru dalam pelaksanaan

Pembelajaran Koperatif.

Jadual 4.20: Keputusan Ujian Korelasi Pearson Antara Sokongan Yang

Diterima Dengan Masalah Pelaksanaan Pembelajaran Koperatif

Masalah Sokongan diterima

Ms10 | Menyedia bahan Pearson Correlation -.047
pengajaran berstruktur Sig. (2-tailed) 508

N 200

Ms6 | Mudah menilai melalui Pearson Correlation .066
kerja kumpulan Sig. (2-tailed) 356

N 200

Ms2 | Pelajar terikat dengan Pearson Correlation .083
tugasan kumpulan Sig. (2-tailed) 242

N 200

Mpl12 | Kaedah ini tidak Pearson Correlation -.014
menjadikan pelajar bising | Sig. (2-tailed) 845

N 200

Mpl3 | Perabut dalam bilik darjah | Pearson Correlation -.063
bukan halangan Sig. (2-tailed) 378

N 200

L.

68



iv. Hubungan antara cara guru memperolehi kemahiran Pembelajaran Koperatif

dengan masalah dalam pelaksanaan Pembelajaran Koperatif

Hasil Ujian Korelasi Pearson terhadap cara guru memperolehi kemahiran dengan
masalah yang dihadapi oleh guru-guru dalam pelaksanaan Pembelajaran Koperatif

dapat dirujuk dalam Jadual 4.21.

Hubungan kemahiran diperolehi secara pembacaan dengan masalah pelajar
menyimpang tugasan kumpulan diperolehi ( r = .170, p <0.05 ). Dapatan signifikan,
tetapi merujuk jadual kekuatan hubungan oleh Gay dan Airasian (2003) , hubungan
positif ini boleh diabaikan kerana nilai 0.170 kurang dari 0.2. Begitu juga dapatan
bagi hubungan kemahiran diperolehi secara pembacaan dengan masalah perabot
dalam bilik darjah menjadi halangan kepada pelaksanaan Pembelajaran Koperatif
ialah (r = .146,p < 0.05 ), menunjukkan signifikan tetapi hubungan positif ini juga

boleh diabaikan kerana nilai korelasinya sangat kecil.

Justeru itu semua dapatan analisis menunjukkan bahawa cara guru memperolehi
kemahiran tidak mempunyai hubungan yang signifikan dengan masalah guru-guru
dalam melaksana Pembelajaran Koperatif. Kajian mendapati bahawa cara guru
memperolehi kemahiran Pembelajaran Koperatif tidak mempengaruhi masalah yang

dihadapi oleh guru-guru.

69



Jadual 4.21: Dapatan Korelasi Pearson Diantara Cara Kemahiran

Guru Dengan Masalah Dalam Pelaksanaan Pembelajaran Koperatif

Daripada | Daripada | Daripada
Masalah Latihan Rakan | Pembacaan
Guru
Ms10 | Menyedia bahan Pearson Correlation 079 -.008 .042
pengajaran Sig. (2-tailed) 267 907 .558
berstruktur N 200 200 200
Ms6 | Mudah menilai Pearson Correlation .083 .097 .066
melalui kerja Sig. (2-tailed) 242 171 355
kumpulan N 200 200 200
Ms2 | Pelajar terikat Pearson Correlation .026 102 1707
dengan tugasan Sig. (2-tailed) 712 151 016
kumpulan N 200 200 200
Mp12 | Kaedah ini tidak Pearson Correlation .078 105 .053
menjadikan pelajar | Sig. (2-tailed) 269 139 460
bising N 200 200 200
Mpl13 | Perabut dalam Pearson Correlation | .111 091 146
bilik darjah bukan | Sig. (2-tailed) 117 200 .039
halangan N 200 200 200
*P < 0.05

4.9 Kesimpulan

Bab ini telah melaporkan dapatan kajian yang diperolehi serta menjawab lapan
soalan kajian berdasar analisis statistik yang diperolehi dalam dapatan kajian. Hasil
kajian memperolehi lima masalah dalam pelaksanaan Pembelajaran Koperatif di
mana masalah dalam aspek kemahiran lebih dominan daripada masalah aspek
pengetahuan iaitu satu itemnya merupakan masalah pada tahap tinggi. Perbezaan
dengan demografi hanya diperolehi dalam kumpulan jantina dengan masalah pelajar
menyimpang tugasan kumpulan sahaja. Umur, pengalaman mengajar dan bidang
mata pelajaran diperolehi tidak ada perbezaan dengan semua masalah. Sementara
tempoh latihan, dapatan menunjukkan hanya ada perbezaan dengan dua masalah

dalam aspek pengetahuan.

Dapatan kajian selanjutnya ialah kaedah Learn Together merupakan pilihan guru-
guru dan rakan guru merupakan orang yang sering memberi sokongan terhadap
mereka dalam pelaksanaan Pembelajaran Koperatif di sekolah. Bagi kajian bentuk
sokongan, diperolehi bahawa bentuk sokongan yang guru-guru perolehi adalah
sokongan moral yang juga merupakan sokongan yang masih ramai perlukan bagi
membantu mereka melaksana Pembelajaran Koperatif di sekolah. Kajian hubungan
pula mendapati bahawa hubungan yang signifikan tidak ada antara sokongan yang
diterima dengan masalah pelaksanaan Pembelajaran Koperatif. Begitu juga cara
kemahiran diperolehi, tidak ada hubungan yang signifikan dengan masalah

pelaksanaan Pembelajaran Koperatif.

BABS

PERBINCANGAN, RUMUSAN DAN CADANGAN

5.0  Pengenalan

Bab ini mengandungi bahagian yang terdiri daripada perbincangan dapatan, rumusan
persepsi dan cadangan untuk kajian lanjutan. Bahagian perbincangan akan membuat
huraian dan ulasan tentang jawapan kepada soalan kajian yang telah diperolehi iaitu
mengenai masalah pelaksanaan Pembelajaran Koperatif yang dikenalpasti dan

perbandingannya dengan demografi, sokongan dan cara kemahiran yang dikaji.

Rumusan mengandungi kesimpulan persepsi guru-guru sekolah menengah yang
berkaitan dengan semua yang dikaji termasuk dapatan persepsi guru dalam aspek
kemahiran dan pengetahuan yang telah dikuasai tentang pelaksanaan pembelajaran
koperatif. Akhirnya dinyatakan beberapa cadangan untuk perhatian pihak pengurusan
sekolah, unit akademik di JPN/PPD untuk penambahbaikan serta beberapa aspek
yang masih boleh dikaji supaya guru-guru dapat dibantu mengimplementasikan

Pembelajaran Koperatif di sekolah.

5.1  Perbincangan Dapatan Berdasarkan Persepsi Guru-Guru

5.1.1 Masalah Pembelajaran Koperatif Dalam Kalangan Guru

i. Masalah dalam aspek kemahiran

Kemahiran dalam Pembelajaran Koperatif mengikut Slavin dan Davidson (1990)
ialah menyedia dan memperkenal kandungan bahan pelajaran baru, melakukan
interaksi dengan kumpulan yang dibentuk dengan pelbagai cara dan menilai

perkembangan pelajar.

Kajian ini mendapati ada satu masalah pada tahap yang tinggi dalam aspek
kemabhiran. Oleh itu, masalah dalam aspek kemahiran boleh dikategorikan paling
dominan. Masalah tersebut dikenalpasti dalam 3 daripada 13 item yang diselidiki,
menunjukkan guru-guru dapat menguasai kebanyakan kemahiran dalam kaedah ini
berbanding masalah yang dialami. Masalah dalam aspek kemahiran tersebut dikenal

pasti berlaku dalam tiga item soal selidik berikut:

a. Pelaksanaan kaedah Pembelajaran Koperatif memerlukan komitmen
guru dalam menyediakan bahan pengajaran yang berstruktur untuk

setiap kumpulan

Dapatan bagi persepsi guru-guru yang menunjukkan bermasalah pada tahap tinggi

ialah tidak bersetuju bahawa Pembelajaran Koperatif memerlukan komitmen guru

menyediakan bahan pengajaran yang berstruktur untuk setiap kumpulan. Persepsi
guru-guru ini bertentangan dengan saranan Halpern (2005), pelajar adalah terlibat
secara aktif dengan isi pelajaran dan dengan pelajar-pelajar lain menerusi bahan yang

disediakan guru.

Pendapat Ismail Said ( 2009 ) juga bertentangan dengan persepsi yang diperolehi
daripada kajian ini, beliau menyatakan bahawa bahan Pembelajaran Koperatif
hendaklah distrukturkan supaya setiap ahli dalam kumpulan akan saling
bergantungan untuk mencapai objektif yang telah ditentukan. Oleh itu, guru
hendaklah komited dalam penyediaan bahan pengajaran berstruktur supaya

pelaksanaan Pembelajaran Koperatif benar-benar menepati prinsip yang ditetapkan.

Bahan berstruktur mengandungi tingkah laku khas yang dilaksanakan secara
sistematik iaitu langkah demi langkah. Terdapat beberapa contoh kaedah yang
berstruktur dalam model Kagan di mana setiap satunya mempunyai objektif
pembelajaran masing-masing. Bahan tersebut disedia oleh guru secara gabungan

dengan isi kandungan mata pelajaran yang diajar.

Dapatan kajian yang hampir sama ialah daripada kajian Pembelajaran Koperatif
dalam Pengajaran Matematik oleh Zaenab Hanim, Rahmad Soe’oed, Siti Rahayah
Ariffin & Noriah Ishak (2004). Mereka mendapati daripada hasil kajian tersebut
bahawa kemampuan guru menstruktur Pembelajaran Koperatif adalah rendah dalam

pelaksanaan Pembelajaran Koperatif.

b. Pembelajaran Koperatif menyukarkan guru menilai pelajar dengan adil

melalui kerja kumpulan

Masalah kedua berdasarkan peratus pada tahap sederhana ialah guru-guru mengalami
kesukaran menilai pelajar dengan adil melalui kerja kumpulan. Dalam Pembelajaran
Koperatif, penilaian pelajar dibuat terhadap proses melaksana kerja kumpulan iaitu
menilai kerjasama pelajar berdasarkan penglibatan mengikut peranan sebagai ahli
kumpulan semasa menghasilkan pencapaian objektif pembelajaran melalui kerja

kumpulan tersebut.

Dapatan kajian ini adalah sama dengan kajian yang dilakukan oleh Zaénab Hanim,
Rahmad Soe’oed, Siti Rahayah Ariffin dan Noriah Ishak (2004), di mana guru-guru
didapati menghadapi masalah untuk menilai pencapaian setiap pelajar dalam
kumpulan secara adil. Kebiasaannya guru-guru menggunakan Taksonomi Bloom
untuk menilai pencapaian individu, sedangkan dalam Pembelajaran Koperatif,
penilaian lebih luas meliputi penilaian kemahiran berfikir, perkongsian maklumat,

persembahan dan kemahiran berkomunikasi.

Masalah ini berlaku apabila guru-guru masih belum menyesuaikan diri dengan cara
menilai pelajar berbanding kaedah tradisional yang menilai diri individu sahaja.
Penilaian ini digunakan untuk memberi ganjaran kepada setiap kumpulan supaya

fokus dan motivasi ahli-ahli kumpulan dapat dikekalkan.

75



c. Kemungkinan ada pelajar menyimpang daripada tugasan kumpulan

dalam pelaksanaan Pembelajaran Koperatif

Masalah ketiga ialah pelajar menyimpang bermaksud tidak terikat melaksana
tanggung jawab tetapi berbual kosong, tidur dan berjalan tanpa menghirau tugasan
yang diberi menyebabkan tidak ada kerjasama untuk mencapai matlamat kumpulan.
Masalah ini berpunca daripada kegagalan guru menjelaskan matlamat yang
merupakan objektif pembelajaran kepada setiap kumpulan, menyebabkan kumpulan
gagal mencapai objektif. Masalah ini dapat ditangani melalui penggunaan bahan
pembelajaran yang berstruktur supaya pelajar terikat dengan tugasan kumpulan

mereka.

Masalah yang sama diperolehi daripada hasil kajian yang dikemukakan oleh Vaughn
(2001), di mana Pembelajaran Koperatif menyebabkan kesukaran guru mengawal
murid serta melemahkan prosedur pengurusan bilik darjah. Guru-guru masih tidak
menerima kebolehan pelajar belajar secara berkumpulan, oleh itu saranan oleh Ong
& Yeam (2000) supaya pelajar dibimbing dan dilatih kemahiran sosial yang perlu
sehingga semua pelajar mahir melaksanakan peranan masing-masing dalam
Pembelajaran Koperatif tersebut. Pendapat Ong & Yeam ini disokong oleh Ismail
Said (2009) dengan menyatakan bahawa Pembelajaran Koperatif yang dilaksana
dengan teratur dan berkesan mampu mengurangkan masalah disiplin dalam bilik
darjah kerana setiap ahli kumpulan mempunyai tanggung jawab masing-masing yang
perlu disiapkan untuk kejayaan kumpulan. Oleh itu, mereka bertanggung jawab

menjaga tingkah laku yang baik untuk kumpulan.

Kajian selanjutnya, juga memperolehi hasil kajian yang bertentangan adalah oleh
Miglietti, C. (2002) yang bertajuk ‘Improvement of off-task behavior of elementary
and high school students through the use of cooperative learning strategies,
mendapati bahawa selepas menggunakan Pembelajaran Koperatif, penyimpangan
tugasan berkurangan. Malah pelajar melaporkan bahawa mereka merasa lebih terikat

menyiapkan tugasan melalui aktiviti kumpulan berbanding tugasan secara individu.

il Masalah dalam aspek Pengetahuan

Tahap masalah dalam aspek pengetahuan pula adalah sederhana, dapatan ini
disokong oleh hasil kajian Suhaila Ishak @ Abdul Manaf (1994) bagi tahap
kefahaman dan persepsi guru-guru terhadap Pembelajaran Koperatif yang diperolehi
min kesulitan guru ialah 3.19 iaitu pada tahap sederhana. Pengetahuan yang menjadi
ukuran persepsi guru-guru ialah sebagai pembentuk kerja berkumpulan, pemberi
panduan, cara beroperasi sebagai kumpulan, pemelihara norma-norma kumpulan
iaitu nilai-nilai murni melalui perasaan saling membantu dan kebergantungan Kagan
(1992). Masalah dalam aspek pengetahuan ini dikenal pasti bagi dua daripada lima

belas item soal selidik seperti berikut:

a. Guru bimbang bilik darjah menjadi bising jika mereka melaksanakan

Pembelajaran Koperatif

Dapatan kajian ini menunjukkan pelajar menjadi bising semasa pelaksanaan

Pembelajaran Koperatif. Masalah ini bertentangan dengan pendapat Mathews et. al

(1999) yang menyatakan bahawa Pembelajaran Koperatif terdiri dari satu set proses
interaksi pelajar yang diawasi dengan teliti oleh guru dan lebih terarah untuk
mencapai matlamat atau hasil yang spesifik. Pendapat Mathews ini disokong pula
oleh peraturan Kagan (1988), yang mengandungi langkah supaya perbincangan
kumpulan diadakan dalam jarak yang dekat supaya suara mereka dapat direndahkan

agar tidak mengganggu kumpulan lain.

Pendapat oleh Johnson, Johnson, and Halubec's (1994) pula, menjelaskan bahawa
Pembelajaran Koperatif memerlukan pelajar memberi pendapat dan berbincang,
menulis, membaca dan bertindak balas terhadap pembelajaran. Maka dalam
Pembelajaran Koperatif, Pelajar tidak lagi pasif mendengar seperti pembelajaran
tradisional, oleh itu keadaan ini tidak boleh disifatkan sebagai kebisingan tetapi
merupakan komunikasi pembelajaran yang terkawal. Oleh itu, guru-guru perlulah
menyesuaikan diri dengan perubahan ini disamping mengawal situasi dalam bilik

darjah semasa pelaksanaan Pembelajaran Koperatif.

b. Susunan perabot dalam bilik darjah adalah menjadi halangan kepada

Pelaksanaan Pembelajaran koperatif

Masalah guru yang menjadikan susunan perabot dalam bilik darjah sebagai halangan
kepada pelaksanaan aktiviti kumpulan koperatif, menunjukkan guru-guru tidak dapat
menyesuaikan cara beroperasi dalam bilik darjah kerana aktiviti kumpulan koperatif

semasa guru mengikuti latihan telah dilaksana dalam dewan yang tiada sebarang

perabot. Maier (1994) membantah dapatan ini kerana menurut beliau, Pembelajaran
Koperatif boleh beroperasi di mana-mana asalkan ahli kumpulan selesa berkongsi

idea, sumber rujukan dan bahan bantu belajar dengan ahli yang lain.

Dapatan ini selari dengan kajian oleh Faridah Hanim Omar (2003) yang telah
mengenal pasti masalah dalam pelaksanaan Pembelajaran Koperatif ialah pengurusan
bilik darjah. Ubahsuai susunan kerusi meja di dalam bilik darjah boleh dibuat bagi
memudahkan interaksi, pemerhatian dan pengawalan gurn serta melancarkan
pergerakan mereka dalam memainkan peranan masing-masing. Sokongan diperolehi
tentang ubahsuai susunan kerusi meja daripada hasil kajian oleh Jacobs, Gan & Ball
(1995), yang mendapati susunan modular lebih baik berbanding susunan tradisional

kerana bilangan pelajar yang memberi perhatian dan berinteraksi dapat ditingkatkan.

Sekiranya bilik darjah tidak dapat di ubah kerana perabot banyak, bilik kecil dan
bilangan pelajar ramai serta memerlukan masa untuk bergerak maka Pembelajaran
Koperatif masih boleh dilaksanakan tetapi dengan sedikit innovasi guru-guru.
Menurut Kagan (1992), syarat utama Pembelajaran Koperatif bukan bilik darjah
tetapi pelaksanaan mengikut prinsip, mengguna bahan tugasan berstruktur serta guru

yang berperanan sebagai fasilitator.

5.1.2 Pengetahuan Dan Kemahiran Yang Dimiliki Guru Dalam Pembelajaran

Koperatif

King-Sears (2001), menekankan bahawa penerimaan Pembelajaran Koperatif dalam
kalangan guru bergantung kepada kefahaman dan kemahiran mereka tentang
bagaimana melaksanakannya. Melihatkan dapatan dari jadual 4.13 dan 4.14 terhadap
28 item yang dikaji, 23 item menunjukkan guru-guru berada pada tahap masalah
yang rendah berbanding satu item masalah pada tahap tinggi dan empat item masalah
pada tahap sederhana. Gambaran yang diperolehi ialah guru-guru mempunyai
persepsi yang positif terhadap pengetahuan dan kemahiran Pembelajaran Koperatif.
Dengan mengenali kekuatan yang ada, maka pemantapan terhadap pelaksanaan
Pembelajaran Koperatif dapat ditingkatkan lagi. Item-item yang menunjukkan

persepsi positif guru-guru adalah seperti berikut :-

Pelaksanaan  kaedah  Pembelajaran  koperatif —membolehkan guru

menghabiskan sukatan pelajaran

Pembelajaran Koperatif diakui oleh kebanyakan guru bahawa mereka dapat
menghabiskan sukatan pelajaran mengikut perancangan. lanya selaras dengan
pendapat Morris (1997) bahawa Pembelajaran Koperatif menjimatkan masa dalam
proses pembelajaran kerana guru tidak perlu menerangkan semua isi pelajaran dalam
bilik darjah seperti kaedah pengajaran tradisional. Pembelajaran ini boleh

menjadikan pelajar lebih aktif dan berminat mengikuti tugasan dengan mudah serta

pelajar dapat melaksanakan dalam kerjasama berkumpulan. Memang sewajarnya
peranan menghabiskan sukatan pelajaran dikongsi sesama pelajar-pelajar dan guru-

pelajar supaya kesannya dapat dipertingkatkan berbanding pembelajaran berpusatkan

guru.

Pelaksanaan aktiviti pembelajaran aktif sangat mudah dilaksanakan dengan

kaedah Pembelajaran Koperatif

Guru-guru menerima aktiviti berkumpulan kaedah Pembelajaran Koperatif sebagai
pembelajaran aktif, malah Maier et al (1994) mengakui bahawa kaedah ini boleh
mengubah suasana bilik darjah supaya menjadi aktif walaupun dilaksana dalam masa
yang singkat. Justeru itu, guru-guru boleh merancang pengajaran dan pembelajaran
yang melibatkan aktiviti berkumpulan dengan tugasan yang merangsang minat

pelajar supaya Pembelajaran Koperatif digemari oleh pelajar.

Pelaksanaan kaedah Pembelajaran Koperatif dapat meningkatkan

pembelajaran pelajar yang lemah

Pembelajaran Koperatif dilaksana dalam kumpulan heterogenous di mana pelajar
yang cemerlang, sederhana dan lemah digabung dalam kerjasama dan saling
membantu. Mereka memahami bahawa pencapaian pelajar yang lemah dapat
meningkat dalam pelaksanaan Pembelajaran Koperatif. Madden & Slavin (1983)

dan Gillies & Ashman (2000) menyokong pendapat ini melalui dapatan kajian

bahawa strategi Pembélajaran Koperatif sangat berkesan untuk meningkatkan
pencapaian pelajar yang menghadapi masalah pembelajaran dan pelajar kurang
upaya. Pembentukan kumpulan dengan tugasan yang berstruktur, sangat baik untuk
mendekatkan pelajar pelbagai kebolehan agar saling memberi tunjuk ajar secara

lebih khusus semasa menyiapkan tugasan mereka.

Strategi pengajaran koperatif sangat berkesan digunakan dalam semua bidang

mata pelajaran yang diajar

Pembelajaran Koperatif diakui oleh guru-guru sebagai sangat berkesan dalam mata
pelajaran yang mereka ajar dan aktiviti berstruktur dapat disesuaikan dengan isi
kandungan mata pelajaran tersebut. Dapatan disokong oleh hasil kajian Lazarowitz
& Karsenty (1990) dan House (2000) yang mendapati bahawa strategi Pembelajaran
Koperatif diguna secara berkesan untuk meningkatkan pembelajaran dalam pelbagai
bidang mata pelajaran di sekolah, sekali pun yang melibatkan pemahaman

konseptual Sains dan Matematik.

Pelaksanaan kaedah Pembelajaran Koperatif menggalakkan pelajar bersikap

positif

Pelaksanaan Pembelajaran Koperatif yang memerlukan setiap ahli dalam sesuatu
kumpulan berperanan mengikut struktur yang ditetapkan, membolehkan guru-guru

membimbing pelajar supaya bersikap positif. Persepsi guru-guru ini disokong oleh

82



pendapat Sharan & Shaulov (1990) bahawa Pembelajaran Koperatif meningkatkan
sikap positif pelajar terhadap pembelajaran. Justeru itu, guru-guru hendaklah
menjadikan kaedah ini amalan dalam pengajaran dan pembelajaran mereka supaya

minat pelajar mengikuti pembelajaran meningkat.

Pelaksanaan kaedah Pembelajaran Koperatif dapat menerapkan nilai murni

kepada pelajar

Terdapat pelbagai nilai murni terutamanya kemahiran sosial yang dapat diterapkan
kepada pelajar semasa Pembelajaran Koperatif. Keupayaan kaedah ini dalam
menerapkan nilai murni diakui oieh guru-guru dalam kajian ini malah disokong oleh
hasil kajian Nor Azizah dan Chong Poh Wan (2000) yang mendapati bahawa
Pembelajaran Koperatif boleh membawa kepada penyemaian nilai-nilai murni.
Malah Pembelajaran Koperatif berkemampuan melengkapkan pelajar dengan amalan
kerjasama dalam kumpulan yang berteraskan kepada prinsip saling bergantungan
yang positif, akauntabiliti individu, interaksi bersemuka dan kemahiran sosial. Lama
kelamaan pelajar memiliki kemahiran sosial untuk mereka hidup harmoni dalam

masyarakat.

Kerjaya guru bertambah maju melalui pelaksanaan kaedah Pembelajaran

Koperatif di sekolah

Guru-guru berusaha membaiki keberkesanan dalam pengajaran dan pembelajaran
mereka melalui pelaksanaan Pembelajaran Koperatif kerana mereka percaya kaedah
ini dapat memajukan kerjaya mereka. Dapatan ini disokong oleh Siegel (2005) ,
bahawa guru-guru yang berpengetahuan dan berpengalaman dalam pembelajaran ini
dapat menyesuaikannya dengan matlamat dan falsafah pendidikan menggunakan
innovasi mereka. Sokongan pendapat ini pula diperolehi daripada Kagan ( 1990),
bahawa guru-guru yang mahir dalam pelbagai struktur pasukan dalam Pembelajaran

Koperatif boleh mencipta teknik-teknik yang menarik dan menyeronokan pelajar.

Pelaksanaan kaedah Pembelajaran Koperatif dapat mengeratkan

persahabatan pelajar-pelajar

Guru-guru dalam kajian ini yakin bahawa Pembelajaran Koperatif menerusi aktiviti
berkumpulan secara kerjasama berupaya mengeratkan persahabatan pelajar-pelajar
dan dapat mendedahkan mereka kepada situasi sosial. Dapatan ini disokong oleh
hasil kajian Jordan & Le Matais (1997) dan Shachar & Sharan (1994) yang
menegaskan bahawa Pembelajaran Koperatif dalam domain afektif ialah membantu
meningkatkan proses sosialisasi pelajar. Malah kajian oleh Slavin (2000), mendapati

kaedah Pembelajaran Koperatif seperti STAD, TGT, TAI dan Jigsaw berjaya

menerap perubahan yang positif dalam hubungan antara ahli-ahli kumpulan dalam

bilik darjah.

Guru mempunyai latihan yang mencukupi untuk melaksanakan Pembelajaran

Koperatif di sekolah

Pembelajaran Koperatif berorientasikan pemusatan pelajar, oleh itu guru memainkan
peranan penting kerana aktiviti Pembelajaran Koperatif dikelola sepenuhnya oleh
guru. Untuk mengambil tanggung jawab melaksanakan anjakan paradigm ini, guru-
guru memerlukan latihan yang mencukupi supaya mereka memiliki kefahaman
tentang perubahan peranan mereka daripada memindahkan ilmu melalui pengajaran
dan pembelajaran kepada pemudah cara . Pendapat ini disokong oleh Stone &
Wankel (1994) yang mengatakan bahawa keperluan latihan ialah untuk membaiki
prestasi kerja supaya bersesuaian dengan perubahan semasa. Kajian ini menunjukkan
guru-guru telah mendapat latihan yang mencukupi untuk mereka melaksanakan

Pembelajaran Koperatif di sekolah.

Guru menyerahkan sebahagian autoriti tradisi guru kepada murid jika

melaksanakan Pembelajaran Koperatif

Guru-guru dalam kajian ini memahami bahawa Pembelajaran Koperatif sebagai
kaedah yang berpusatkan pelajar, maka guru dan pelajar bersama-sama mengendali
pengajaran dan pembelajaran. Guru akur bahawa mereka bukan lagi pendokong
utama sesuatu pengajaran dan pembelajaran di sekolah. Dapatan ini disokong oleh
Rockwood (1995), bahawa sebahagian sahaja autoriti diserahkan kepada pelajar
kerana guru masih mengawal sebagai fasilitator dalam menentukan tugasan dan

menilai kewajaran hasil kerja kumpulan.

5.2  Perbandingan Masalah-Masalah Dalam Pelaksanaan Pembelajaran

Koperatif Dengan Demografi

Berdasarkan perbezaan jantina, keputusan Ujian-t bagi perbandingan min masalah
pelaksanaan Pembelajaran Koperatif berdasarkan persepsi guru lelaki dan
perempuan, menunjukkan terdapat perbezaan yang signifikan bagi masalah pelajar
tidak melaksanakan tugasan kumpulan iaitu menyimpang tugasan yang dialami oleh
- guru perempuan lebih tinggi berbanding guru lelaki. Hasil kajian ini bertentangan
dengan hasil kajian oleh Suhaila Ishak @Abdul Manaf (1994) yang mendapati
perbezaan jantina dengan masalah pelaksanaan Pembelajaran Koperatif adalah tidak

signifikan.

Dapatan ini menunjukkan bahawa terdapat min masalah yang lebih tinggi dalam
kalangan guru perempuan berbanding guru lelaki untuk mengawal pelajar supaya
melaksana tugasan kumpulan yang diberi (supaya tidak menyimpang dengan berbual
kosong atau tidur) semasa pelaksanaan Pembelajaran Koperatif. Masalah ini lebih
rendah kepada guru lelaki berbanding guru perempuan kerana guru lelaki bersuara

lantang dan jelas semasa memberi arahan.

Perbandingan demografi selanjutnya iaitu umur, pengalaman mengajar dan bidang
mata pelajaran dengan masalah pelaksanaan Pembelajaran Koperatif, keputusan ujian
ANOVA telah menunjukkan bahawa tidak ada perbezaan yang signifikan.
Menunjukkan masalah-masalah pelaksanaan Pembelajaran Koperatif tidak berbeza
dalam kalangan guru yang muda atau berusia, begitu juga dalam kalangan guru baru
atau berpengalaman. Bidang-bidang mata pelajaran yang diajar juga tidak berbeza
terhadap masalah walaupun guru bahasa Inggeris memperolehi latihan yang lebih
kerap pada tahun 2007 kerana penguasaan terhadap Pembelajaran Koperatif tidak

ditentukan oleh bidang mata pelajaran guru tetapi setakat mana pelaksanaannya.

Dapatan ini disokong oleh hasil kajian Suhaila Ishak @Abdul Manaf (1994) yang
mendapati perbezaan pengalaman mengajar guru-guru dengan masalah Pembelajaran
Koperatif yang dihadapi guru-guru adalah tidak signifikan tetapi kajian beliau
mendapati bahawa perbezaan signifikan diperolehi di antara tahap kefahaman dengan
kekerapan guru melaksanakan pengajaran koperatif ini. Semakin kerap seseorang
guru itu melaksana pengajaran ini dengan prosedur yang betul maka semakin kurang

masalah yang dihadapi kerana kefahaman dan kemahiran semakin meningkat.

Apabila dikaitkan dengan hasil kajian ini, menunjukkan kekerapan tinggi dalam
perlaksanaan Pembelajaran Koperatif dalam kalangan guru-guru ini kerana bilangan

masalah yang dikenalpasti kecil sahaja.

Keputusan selanjutnya terhadap perbandingan tempoh guru mengikuti latihan ialah
menunjukkan perbezaan yang signifikan dengan masalah pelajar bising semasa
pembelajaran dan masalah susunan perabot dalam bilik darjah menghalang
pelaksanaan Pembelajaran Koperatif. Tempoh latihan kurang satu hari dengan
langsung tiada latihan didapati perbezaan yang paling tinggi dan signifikan melalui
ujian Post Hoc, menunjukkan guru yang tidak mengikuti latihan lebih tinggi min
menghadapi kedua-dua masalah tersebut berbanding dengan min masalah guru-guru
yang mengikuti latihan selama kurang satu hari. Bandingan tempoh latihan lain iaitu
1 hingga 2 hari dengan melebihi 6 hari hampir sama min masalah mereka begitu juga
bandingan dengan pasangan tempoh-tempoh latihan lain. Menunjukkan jurang beza
bagi masalah sangat jauh antara guru yang menerima latihan dengan yang tidak ada
latihan langsung. Menunjukkan latihan merupakan pengaruh besar terhadap dua
masalah dalam aspek pengetahuan iaitu dalam menangani pelajar bising semasa
pembelajaran dan mengubah suai susunan perabot dalam bilik darjah untuk

pembelajaran koperatif yang selesa.

Persepsi ini selari dengan dapatan kajian oleh Siegel (2005) bahawa latihan dalam
perkhidmatan guru-guru diperlukan terlebih dahulu bagi melengkapkan mereka
dengan ilmu pengetahuan, kemahiran strategi dan lain-lain keperluan pelaksanaan

Pembelajaran Koperatif. Justeru itu, latihan mampu melahirkan guru yang mahir

dalam Pembelajaran Koperatif sehingga dapat memberi manafaat maksimum kepada
pengajaran dan pembelajaran di sekolah. Pihak pentadbir sekolah boleh mengambil
inisiatif menganjurkan latihan supaya pengetahuan dan kemahiran guru sentiasa

berada pada tahap maksimum bersesuaian dengan perkembangan semasa.

5.3 Hubungan Masalah-masalah Dalam Pelaksanaan Pembelajaran

Koperatif Dengan Sokongan Yang Diterima

Dapatan menunjukkan sokongan yang diterima tidak mempunyai hubungan yang
signifikan dengan semua masalah pelaksanaan Pembelajaran Koperatif.
Menunjukkan sokongan kepada guru-guru dalam pengajaran di sekolah tidak
mempengaruhi masalah mereka kerana semua kemudahan telah disediakan ke arah
pelaksanaan kaedah pengajaran yang berkesan, terpulang kepada inisiatif guru-guru
untuk berusaha mempraktikkan semua pengetahuan yang mereka dapat dari latihan
kerana selagi guru tersebut tidak melaksanakannya dalam pengajaran dan
pembelajaran maka masalah tersebut tidak dapat dikenal pasti dan ditangani.
Keputusan ini bertentangan dengan dapatan Coke (2005), bahawa sokongan dalam
pelaksanaan Pembelajaran Koperatif merupakan cara yang terbaik membantu dalam
kalangan guru iaitu melaksanakannya secara perkongsian dengan rakan guru melalui
program peningkatan professional. Namun dapatan dari data maklumat tentang
penyokong dalam kajian ini ialah rakan guru, maka cara perkongsian ini dapat

dilaksanakan di sekolah.

5.4 Hubungan Masalah-Masalah Dalam Pelaksanaan Pembelajaran
Koperatif Dengan Cara Guru Memperolehi Kemahiran Pembelajaran

Koperatif

Cara mendapat kemahiran yang dikaji adalah dari latihan, rakan guru dan
pembacaan. Dapatan menunjukkan semua cara guru memperolehi kemahiran tidak

ada hubungan yang signifikan dengan semua masalah pelaksanaan koperatif.

Keputusan ini bertentangan dengan dapatan Coke (2005) yang mengatakan bahawa
cara mendapat kemahiran Pembelajaran Koperatif yang berkesan ialah daripada
latihan tetapi guru-guru hendaklah mempraktik semula sama seperti yang di terima
semasa dalam pengajaran dan pembelajaran iaitu practicing what we preach. Maka
kumpulan guru yang menerima latihan hendaklah menjadi model mengamalkan
perkongsian bahan, pengetahuan dan kemahiran kaedah Pembelajaran Koperatif agar

dapat meningkatkan kualiti pelaksanaan Pembelajaran Koperatif di sekolah.

5.5 Kaedah Pembelajaran Koperatif Yang Menjadi Pilihan

Pembelajaran secara koperatif adalah berasaskan konsep pembelajaran secara
bersama di dalam kumpulan kecil sebagai satu pasukan seperti kata perpatah
berenang atau tenggelam bersama-sama. Model koperatif mudah adalah berfungsi
untuk latih tubi dan ulangkaji. Model koperatif peringkat tinggi pula berfungsi untuk
kajian dan pembelajaran. Menurut Slavin (1990), Pembelajaran Koperatif hanya
berkesan apabila aktiviti pembelajaran dalam kaedah yang dilaksanakan mempunyai
tiga ciri berikut iaitu ganjaran kumpulan, tanggungjawab individu dan peluang yang

sama untuk berjaya.

Dapatan menunjukkan kaedah atau model koperatif yang dipilih oleh guru-guru
dalam kajian ini ialah kaedah Learn Together . Pilihan ini menunjukkan guru-guru
melaksana pembelajaran koperatif sebagai kaedah belajar bersama dalam kumpulan,
walaupun guru mendapat pendedahan pelbagai kaedah lain dalam latihan tetapi
kurang digunakan dalam pelaksanaan di sekolah. Kaedah Learn Together adalah
aktiviti perbincangan, bersesuaian apabila dikaitkan dengan masalah-masalah pelajar
bising semasa pembelajaran dan pelajar tidak terikat dengan tugasan kumpulan
Koperatif. Menurut David dan Roger Johnson (1975) yang merupakan pengasas
kaedah ini, masalah ini dapat dikawal kerana penilaian adalah berasaskan cara
pelajar berkongsi idea dan menolong antara satu sama lain semasa menjalankan
perbincangan dalam kumpulan masing-masing. Di sini, peranan guru ialah membuat
pemerhatian menyeluruh dan mengawal serta menegur supaya perbincangan

terkawal.

5.6

Rumusan

Berdasarkan persepsi guru-guru yang dikaji, rumusan adalah seperti berikut:

Dapatan tentang masalah yang dihadapi oleh guru-guru menunjukkan
bahawa masalah dalam aspek kemahiran lebih dominan berbanding dengan
aspek pengetahuan dalam pelaksanaan Pembelajaran Koperatif kerana satu

masalah tentang aspek kemahiran menunjukkan masalah pada tahap tinggi.

Masalah pada tahap tinggi pelaksanaan Pembelajaran Koperatif yang dialami
oleh guru-guru yang dikaji ialah guru-guru tidak komited dalam

menyediakan bahan pengajaran berstruktur untuk setiap kumpulan

Empat masalah lagi adalah pada tahap sederhana iaitu guru-guru sukar
menilai pelajar melalui kerja kumpulan, pelajar tidak membuat tugasan
kumpulan, pelaksanaan Pembelajaran Koperatif guru-guru menjadikan
pelajar bising dan perabot dalam bilik darjah menghalang pelaksanaan

Pembelajaran Koperatif.

Dapatan menunjukkan bilangan item soal selidik yang menunjukkan masalah
pada tahap sangat rendah lebih banyak berbanding dengan masalah pada
tahap tinggi dan sederhana. Dapatan ini diperolehi daripada data keputusan
persepsi ke atas 28 soalan yang meliputi aspek pengetahuan dan kemahiran
pelaksanaan Pembelajaran Koperatif. Item-item yang menunjukkan
pengetahuan dan kemahiran guru-guru adalah tinggi ialah pelaksanaan

Pembelajaran  Koperatif mampu menghabiskan sukatan pelajaran,
meningkatkan kemajuan pelajar lemah, memajukan kerjaya guru, menjadi
sebagai pembelajaran aktif, disesuaikan dengan mata pelajaran yang diajar,
menggalak sikap positif, menerap nilai murni dan mengerat persahabatan

pelajar melalui aktiviti kumpulannya.

Perbezaan yang dikaji terhadap demografi mendapati ada perbezaan
yang signifikan mempengaruhi masalah pelajar tidak membuat tugasan
kumpulan diantara guru perempuan dengan guru lelaki. Sementara umur,
pengalaman mengajar dan bidang mata pelajaran guru-guru tidak ada
perbezaan yang signifikan tetapi bagi tempoh mengikuti latihan, ada
perbezaan yang signifikan mempengaruhi masalah pelajar menjadi bising
semasa pelaksanaan pembelajaran koperatif dan masalah perabot dalam bilik

darjah menghalang pelaksanaan Pembelajaran Koperatif.

Kebanyakan guru mendapat sokongan dari rakan guru melebihi daripada
pihak pengurusan. Bentuk sokongan yang diterima pula adalah sama dengan
bentuk sokongan yang mereka perlukan iaitu sokongan moral. Didapati
sokongan moral berbentuk latihan dan kerjasama menyediakan bahan
pengajaran berstruktur yang diperlukan untuk melaksanakan Pembelajaran

Koperatif dengan berkesan.

7. Kaedah atau model koperatif yang menjadi pilihan ramai ialah kaedah Learn
Together diikuti dengan kaedah Jigsaw serta kaedah STAD dan TGT.
Guru-guru belum mempraktikan kebanyakan kaedah yang telah diberi

pendedahan dalam latihan yang mereka hadiri secara maksimum.

8. Sokongan yang diterima dan cara guru memperolehi kemahiran iaitu daripada
latihan, rakan guru dan pembacaan tidak mempunyai hubungan yang
signifikan dengan semua masalah yang diperolehi dalam pelaksanaan
Pembelajaran Koperatif. Dapatan analisis korelasi Pearson menunjukkan
semua keputusan terhadap masalah pelaksanaan Pembelajaran Koperatif

adalah tidak signifikan.

5.7 Implikasi Kajian

Beberapa implikasi telah diperolehi daripada kajian ini terhadap pelaksanaan
Pembelajaran Koperatif yang boleh dikaitkan dengan teori yang menjadi asas

kajian serta peranan guru.

Berdasarkan teori-teori asas pembelajaran iaitu teori gelagat, teori perkembangan
kognitif dan teori saling bergantungan dalam Pembelajaran Koperatif ialah
penekanan terhadap kepentingan dinamika kumpulan dalam membentuk kumpulan
yang bekerjasama, menerap kemahiran sosial dan komunikasi untuk mewujud
semangat berpasukan semasa mempelajari sesuatu isi kandungan pelajaran baru atau

aktiviti ulangkaji.

Teori asas kajian telah meletakkan aktiviti atau tugasan dalam pelaksanaan
Pembelajaran Koperatif sebagai urutan yang tersusun secara sistematik dalam
bentuk bertulis bagi memudahkan pelajar mengikuti pembelajaran daripada
peringkat mudah kepada yang lebih kompleks dengan tingkah laku yang dinyatakan

serta bermatlamat atau mencapai objektif pengajaran yang jelas.

Pembahagian tugasan sebagai satu cara menerap semangat berpasukan
menyebabkan setiap ahli bertanggung jawab terhadap kumpulan mereka lalu
kerjasama berlaku untuk semua ahli berjaya mempelajari dan menyempurnakan

tugasan masing-masing.

Penilaian guru-guru dibuat untuk mengesan perubahan tingkah laku disamping
perkembangan pembelajaran melalui saling membantu meningkatkan pemahaman

dan ingatan di antara ahli dan pencapaian kumpulan.

Fenomena ini menunjukkan penyediaan bahan pembelajaran berstruktur yang
dinyata sebagai urutan tingkah laku bertulis sangat penting dalam mewujudkan
kerjasama, kawalan dan pembahagian peranan. Apabila dapatan kajian adalah
penyediaan bahan pengajaran berstruktur berada pada masalah tahap tinggi dalam
kalangan guru, maka rintitan masalah yang berkaitan kawalan ke atas ahli
kumpulan dialami iaitu sukar menilai dan pelajar tidak bertanggung jawab.
Akibatnya kumpulan Koperatif tidak dapat berfungsi kerana pembelajaran tidak
distrukturkan terlebih dahulu oleh guru. Guru perlu merancang sebelum melaksana

Pembelajaran Koperatif.

5.8 Cadangan-Cadangan

Berikut dikemukakan beberapa cadangan yang bersesuaian untuk mengatasi masalah

pelaksanaan Pembelajaran Koperatif dalam kalangan guru-guru sekolah menengah.

Bagi menghasilkan aktiviti dan tugasan Pembelajaran Koperatif yang berjaya, guru
hendaklah merancang, menyusun dan menstruktur supaya pelajar terlibat secara aktif
dengan isi pelajaran. Persediaan guru adalah adalah kunci membuka jalan menyelesai
sebarang masalah guru dalam setiap proses pengajaran dan pembelajaran. Apabila
guru sendiri jelas tentang objektif dan matlamat khusus yang hendak dicapai maka
laluan lebih terarah di mana guru mudah melaksana Pembelajaran Koperatif dalam

sebarang situasi.

Pengetahuan dan kemahiran tentang Pembelajaran Koperatif hendaklah dikuasai
sepenuhnya sama ada prinsip, peraturan dan syarat supaya pelaksanaan guru
menepati proses sebenar kaedah ini. Latihan yang diberikan sebelum ini hendaklah
berterusan iaitu peringkat demi peringkat supaya semua guru mendapat pendedahan
tentang pelaksanaan Pembelajaran Koperatif untuk memantap seterusnya melahirkan

guru-guru yang innovatif.

Masalah yang berada pada tahap tinggi dalam kajian ini memerlukan program
sekolah untuk menanganinya, menyedia bahan pengajaran berstruktu adalah relevan
bagi pihak sekolah menggembleng panitia mata pelajaran. Melalui program
penigkatan professional guru, setiap panitia digabung untuk bersama-sama

menyediakan bahan pengajaran berstruktur yang terancang, selaras mengikut sukatan

atau ubasuai buku teks supaya kerjasama ahli-ahli yang ramai dapat menghasilkan
sumber yang mencukupi sebagai kemudahan guru-guru menggunakannya dalam
bilik darjah masing-masing. Kesinambungan daripada kerjasama tersebut membawa
kepada suatu perkongsian pengalaman yang bermakna dan berfaedah kepada guru-

guru, seterusnya pelajar dan sekolah.

Masalah pada tahap sederhana yang pertama ialah guru-guru mengalami kesukaran
menilai pelajar dengan adil melalui kerja kumpulan. Kesukaran guru adalah untuk
memerhati perjalanan aktiviti kumpulan, menyemak jawapan atau hasil tugasan,
melakukan soal jawab, maklum balas, memberi galakan, peka kepada kesalahan
tingkah laku, mengesan kemahiran sosial, menolong tugas-tugas kumpulan dan
mengawasi keseluruhan pengurusan kelas supaya penilaian menjadi adil. Justeru itu
suatu mekanisme perlu diwujudkan, rekod-rekod yang mengandungi beberapa
elemen atau pencapaian yang membolehkan guru mencatat mengikut individu dan

kumpulan dapat membantu guru menilai dengan adil.

Malah mekanisme ini juga dapat digunakan untuk menangani masalah pelajar bising
dan pelajar yang menyimpang dengan tidak bekerjasama membuat tugasan kerana
guru-guru dapat menyedari awal dan membetulkan dengan segera sebelum
berlanjutan sehingga menyebabkan mereka berbual kosong, tidur atau berjalan tanpa
menghirau tugasan. Sebenarnya penggunaan bahan pembelajaran yang berstruktur
sudah berupaya menangani semua masalah tersebut kerana pelajar sentiasa terikat
dengan tugasan kumpulan mereka, adalah penting guru menyedia bahan pengajaran

berstruktur dalam setiap pelaksanaan Pembelajaran Koperatif.

Kesimpulanya, untuk meningkatkan kemahiran dan pengetahuan asas Pembelajaran
Koperatif, guru-guru memerlukan latihan lanjutan supaya masalah yang dihadapi
dapat diatasi. Kebijaksanaan guru-guru mengendalikan Pembelajaran Koperatif
secara berkesan semasa proses pengajaran dan pembelajaran membolehkan mereka
menyesuaikan keadaan bilik darjah dengan penstrukturan bahan pengajaran
kumpulan sehingga dapat mewujudkan kerjasama kumpulan yang baik mengikut

prinsip kumpulan koperatif.

5.9 Cadangan Kajian Lanjutan

Kajian ini hanya melibatkan persepsi dalam kalangan guru sekolah sahaja. Sebagai
pengukuhan, kajian lanjutan hendaklah dibuat berdasar persepsi yang lebih luas
iaitu melibatkan soal-selidik terhadap pelajar dan ibu bapa mereka untuk mengenal

pasti masalah mereka dalam pelaksanaan perkongsian Pembelajaran Koperatif.

Kebanyakan guru mendapat pendedahan Pembelajaran Koperatif melalui latihan,
oleh itu kajian analisis keperluan guru terhadap latihan lanjutan perlu dibuat supaya
dapat menangani masalah mereka secara hands-on dan mereka dilatih mengaplikasi
pembelajaran koperatif secara lebih berkesan sewaktu pengajaran dan pembelajaran

agar dapat melahirkan pelajar yang aktif.

Kepimpinan instruksional ke arah mempelbagaikan kaedah pengajaran guru perlu
memberi galakan pelaksanaan Pembelajaran Koperatif. Kaedah ini boleh diwajibkan

sebagai salah satu kaedah dalam pencerapan klinikal semua guru. Justeru, semua

panitia mata pelajaran bekerjasama menyediakan  beberapa  sampel  tugasan
kumpulan yang berstruktur untuk  digunakan dalam pencerapan mata pelajaran
masing-masing. Tindakan proaktif setiap panitia mata pelajaran dapat

memantapkan kaedah Pembelajaran Koperatif di sekolah.

Pada masa depan, disyorkan kajian ini dibuat lebih bersifat komprehensif terhadap
persepsi guru-guru. Interaksi secara bersemuka dengan responden iaitu guru dan
murid melalui pemerhatian menggunakan video semasa pelaksanaan. Pembelajaran

Koperatif boleh menghasilkan data yang lebih terperinci dan konkrit.

Penerapan kemahiran sosial dalam tugasan berkumpulan Pembelajaran Koperatif
dicadangan  supaya  dimasukkan sebagai satu tajuk latihan dalam mata
pelajaran moral dan sivik supaya pelajar dilatih secara khusus sehingga mahir untuk
menjimatkan masa apabila dilaksana tugasan berkumpulan Pembelajaran Koperatif

dalam mata pelajaran yang lain.

Cadangan supaya sekolah menjadikan kemahiran sosial dalam aktiviti berkumpulan
Pembelajaran Koperatif ini sebagai amalan yang berterusan iaitu untuk aktiviti
kurikulum dalam bilik darjah dan aktiviti kokurikulum di luar bilik darjah, agar
pelbagai gejala negatif seperti ponteng, buli dan pergaduhan dapat dikurangkan.
Justeru itu, selain dalam bilik darjah, pembelajaran koperatif juga dapat dijadikan

amalan semasa aktiviti kokurikulum di luar bilik darjah.

99



5.10 Penutup

Dapatan kajian menunjukkan guru-guru tidak mempunyai kemahiran asas dalam
Pembelajaran Koperatif sehingga mengalami masalah dalam penyediaan bahan
pengajaran berstruktur. Walau bagimana pun kefahaman mereka tentang manafaat
daripada Pembelajaran Koperatif menjadikan mereka berminat melaksanakannya

dalam pengajaran di sekolah.

Justeru itu, dengan bimbingan ke arah melaksanakan Pembelajaran Koperatif yang
berkesan melalui latihan dan penyediaan garis panduan yang khusus tentang prinsip
penyediaan bahan pengajaran berstruktur, prinsip-prinsip pergantungan positif,
tanggung jawab individu, interaksi bersemuka dan kemahiran sosial dapat diterap

melalui tugasan kumpulan tersebut.

Setelah masalah guru diatasi, Pembelajaran Koperatif dapat dilaksanakan dengan

sempurna dan berkesan dalam pembelajaran mereka. Kaedah Pembelajaran Koperatif

sangat bersesuaian sebagai satu kaedah pembelajaran berpusatkan pelajar.

